
.,Pantes, pantes sekali, ij ietm nnui-
poer bitjara, .setiap atha aip’alaﬁa jang te-

njoesahken kitaorang atawa T'e":ﬁadmn jang
bisa bikin kita alamin ketjilakaén, dia tentoe
zonder mengenal bahaja dan ketjapean, se-
laloe berkerdja keras aken goena kitaorang,
sehingga kita sekarang bisa hadepin ini ke-
senengan dan kemoeliaén besar. Ja, soenggoe
djarang bisa terdapet gadis jang begitoe
bidjaksana dan djoega ada mendjadi kita
sekalian ampoenja penoeloeng jang teroetama.
Tetapi, apa sebab sampe ini hari dia masi
belon mace menjalin pakean 7*

JInilah djoega jang membikin akoe djadi
tiada habis mengarti,”” berkata poela Boe
Hian Ong, .selaen itoe, masi ada poela sa-
toe sebab jang amat menjoerigaken, bahoea
Lee Siang dalem oesia toedjoeblas taon bisa
beroleh gelaran Sam Goan, sedeng beroe-
moer delapanblas taon telah terangkat mea-
djadi Taij Siang, djikaloe boekan tertjipta
atss perboeatan - perboeatan jang baek dari
leloehoernja, pastilah tiada aken bisa kedja-

dian begituc toepa. . Tapi heran, keliatannja
dia tiada mempoenjai satoe djoega sanak-
soedara jang ada memangkoe djabatan dalem
keradjaiin, djoega sama sekali dia tiada mem-
poenjai pergaoelan familie, inilah jang mener-

keheranan aekezn lama.

i koepoenja
blt";'ei;a-?iba pTicn‘)g Hauw Ong dapet seroepa_
orkata dengen ketawa:
rang soeda tersesat
djaoce sekali! Lee In S?e to‘ch 5oel:iaba|:1:i;‘
nika dengen poetrinja Nio S1alng, a
tri itoe ada idoep roekoen
sebaliknja tentoe tiada bisa
de kedoeania meloeloe

pikiran, kemoedian ia b
_Ha, njataleh kitao

sepasang soeami-is
dan manis sekali,
kedjadian begitoe, sean
ada orang prempoean.

L.
So Taij Nio berseneng diri dalem astana
Ong Hoe. Lee Sin Siang soeami-istri
saling menghiboer dalem hati.

Tetekala le Thaij Koen telah mendenger
bitjaranja sang poetra, ia djoega toeroet ke-
tawa sambil membilang:

.Ch, ja, akoe djoega sering denger Lee
Siang ada idoep roekoen sekali dengen istri-
nja dan saling menjinta begitoe anget, se-
moea orang dalem gedong Siang Hoe rata-
rata mengetahoei sampe baek. Terlaloe edan
kaloe orang moesti tjoerigaken dia itoe ada
satoe prempoean menjaroe pakean lelaki!
Inilah melaenken ada tersebab soeatoe roman
jang micip betoel. Kaloe Lee Siang ada Beng
Siotjia, sekalipoen ia mempoenjai kepinteran
begimand bagoes, toch belon tentoe brani
berboeat sampe begitoe djace.”

~Akoe tiada bisa pertjaja,“ kata Hong Hoe
Keng sambil goleng-goleng kapala, .di doe-
nia bisa terdapet doea orang jang mempoe-
njai roman, toelisan dan nama, jang begitoe
mirip satoe sama laen. Ach, kaloe dia itoe
boekan ada Beng Siotjia begimana segala-
galanja bisa begitoe berkebetoelan.”

+Hoe Ong poenja perkatain djoega ada

betoel sekali,* berkata Tiong Hauw Ong,
otapi dia ini waktoe ada memangkoe dja-
batan Joe Siang, sedeng diapoenja mertoea
poen ada satoe Tjo Siang, tambghan lagi
anak ada diapoenja bekas Boen Seng, maka
djikaloe sembarangan keloearken perkatadn,
sampe menerbitken diapoenja koerang seneng,
bisa kedjadian berdosa lantaran menghinaken
mantri besar. Ande-kata bener dia ada Beng
Siotjia, tech kita haroes menoenggoe sadja
sampe dia sendiri poenja Liangsim terboeka
aken mace menoekar pakean. Sekali- kali
anak tiada brani bitjara lantjang boeat ocen-
dang keonaran.”

»Bener sekali perkatadnmoe itoe,” berkata
lagi Boe Hian Ong, .tetapi sebegimana ke-
njatadin, itoe gadis toch mempoenjai pri-
boedi dan tjinta jang sedjati, mengapa dia
tiada maoe lantas toekar pakean aken sigra
langsoengken itoe perkawinan? Baek djoega
dia bersama kaoe ada mempoenjai perga-
oelan jang begitoe rapet, bolehlah kaoe gan-
toengin itoe gambar dalem kamar toelismoe,
djikaloe kebetoelan dia dateng kemari, kaoe
adjak padanja ka kamar toelis, kapan men-
dadak dia dapet pandeng gambar dari ro-
mannja sendiri, pasti sedikit-banjak d'a nanti
oendjoek roepa seperti orang terkedjoet,

dari sitoe kita lantas goenaken tipoe-daja
boeat memantjing padanja, sampe tiada me-
rasa dia boeka resianja sendiri.”

.Begitgelah memang ada paling baek,"
berkata Thaij Koen dengen girang, .ja, anak-
koe, kaoe boleh lantas atcer persedizin.”

Koetika hari soceda malem, Tiong Hauw
Ong lantas gantoengin itoe gambar dalem
kamar toelis dari astana Loan Hong Kiong.
Depan mana diatoer seboeah medja sem-
bajang, dipasangin lilin berikoet hio. Sekiter
kamar itoe waktoe berada dalem keadain
terang-menderang, sambil toeangin thee pada
tjangkir jang terletak atas medja sembajang.
Siauw Hoa berkata dengen mengela napas
pandjang:

~Setace Siotjia ini waktoe lagi terloenta-
loenta di tempat mana, membikin djantoeng
hatikoe rasanja antjoer-remoek. Orang belon
bisa memastiken apakah di ini djeman kita
bisa bertemoe poela?*

Berbareng dengen oetjepken ini perkatadn,
aermatanja djato berlinang-linang di kedoea
pipinja. Kemoedian ia berdoedoek di satoe
korsi tiada berdjaoean dengen tempat di ma-
na itoe gambaran ada tergantoeng, pikiran-
nja selaloe melajang - lajang tiada keroean
dan dalem keadain begitoe ia doedoek te-

roes-meneroes sampe djam doea malem.

.Back sekali in1 malem akoe bawa tidoer
bersama sama itoe gambaran,“ achirnja Siauw
Hoa berkata dengen soeara serak, ,setida-
tidanja toch bisa teritoeng bahoea akoe
soeda tjampoer tidoer satoe randjang de-
ngen dia."

Kemoedian ia lantas toeroenken poela itoe
yambaran dan goeloeng baek-baek, baroelah
ia boeka pakean loearnja teroes naek atas
pembaringan, kelonin itoe gambar dalem
pelokannja. Sebentar lagi Siauw Hoa soeda
bisa tidoer poeles dengen amat njenjaknja,

sampe hari mendjadi terang poela, baroe ia
mendoesin dan toeroen dari pembaringan.

Sesoeda beres berpakean, ia masoek ka
dalem aken menanja kewarasannja kedoea
orang toeanja jang itoe tempo ada lagi doe-
doek di pertengahan blakang. Kemoedian
Siauw Hoa poen toeroet berdoedoek di

samping.

Itoe pagi, angin oetara ada menioep santer,
hawa dingin seperti menemboes masoek da-
lem toelang-toelang, membikin kakoe rasa-
nja orang poenja sendi-anggota. Tiba - tiba
keliatan saorang boedak prempoean telah
masoek merapport katanja:

Hareplah Tijian Swee mendapet taoe, di

loear sekarang ada menoenggoe Lee Sin Siang
jang dateng berkoendjoengan.”

Kebetoelan sekali,” berkata Boe Hian
Ong dan: le Thaij Koen dengen berbareng,
_bolehlah kaoe lantas oendang dia meliat
itoe gambaran boeat menjoba, adakah dia-
poenja roman moeka nanti terbit perobahan
apa - apa.”

Tiong Hauw Ong membenerken itoe per-
bilangan dan sigra berdjalan keloear, me-
noedjoe ka kraton besar.

Teristimewa adalah dalem kota radja, se-
tiap orang berada di moesim Tong, waktoe
mana hawa dingin meojerang amat heibat,
dalem kraton tentoe digantoengin papan
.Bian Tiauw Paij”, jaitoe mengingetken boeat
sekean hari lamanja sekalian mantri-mantri
baek civiel maoepoen militair, boleh traoesa
dateng bersidang di kraton, sebaliknja kaloe
ketemoe ada oeroesan jang begitoe penting,
orang boleh masoek merapportken sadja da-
lem kraton iringan. Lantaran mana Lee Siang
mendjadi dapet banjak tempo jang senggang.

Maka koetika Tiong Hauw Ong jang per-
gi keloear menjamboet, setelah mendjalanken
peradatan bertemoe selajiknja, sigra silahken
Beng Tong masoek ka dalem dan kemoedian
berdoedoek di roeangan kraton Gin Loan

berlakoe sebagi pengoendjoek dijalan.

Koetika marika soeda sampe di depan
pintoe astana Loan Hong Kiong, Lee Siang
lebi doeloe berdjalan masoek ka dalem, ata-
wa setelah berada di depan kamar toelis,
dari djacean ia telah dapet liat itoe gam-
baran, maka lekas djoega ia djadi mengarti
jang orang hendak bikin pertjobadn atas
dirinja.

. Tetapi,” katanja dalem hati, ,sedari ke-
maren akoe telah mendapet warta bahoea
iboekoe soeda sampe di ini kota, samentara
gambaran traceroeng tentoe terserah dalem
tanganmoe ;: boeat mana, siang - siang akoe
toch soeda bersedia, hingga masalah bisa

termasoek dalem djaringmoe. Oh, satoe peng-
harepan jang gelo!”

Seperti tiada ada terdjadi apa-apa, Beng
Tong sengadja hampirin ka depan gambaran,
sambil memandeng sebentar ia mengalem
katanja :

.Inilah ada soeatoe loekisan jang haroes
dipoedji dari kebagoesan dan kealoesannja!”

la memandeng teroes sekoetika lama poela,
kemoedian berpaling pada Tiong Hauw Ong
ia membilang lebi djaoe :

+Menilik keadainnja ini gambaran, soeng-
goe mirip betoel seperti idoep, hingga mem-

bikin orang bisa beranggepan memang ada
orangnja.”

Samentara Tiong Hauw Ong jang dari
setadian ada memperhatiken betoel orang
poenja sesoeatoe gerakzn, dapetken Lee Siang
boekan sadja tiada mengoendjoek barang se-
dikit kekagetan, malah semingkin madjoe ka
depan boeat memandeng - mandeng, sedeng
sekarang kombali ia dapet oetjapan begitoe
roepa, membikin ia berkata saorang diri :

Soekoer sekali akoe belon terlandjoer ke-

\oearken omongan apa-apa, tjoba tiada, nis-

tjajalah akoe aken mendapet dosa pada In

Soe.”
Berbareng itoe, Siauw Hoa laloe menjaoet

katanja

.Bener sekali, inilah ada roman jang se-
djati.”
Tapi akoe tiada pertjaja di doenia ini
bisa ada orang prempoean jang berparas
demikian eiloknja!” berkata Beng Tong de-

agen belaga.
Sebetoelnja inilah ada gambarnja Boen

He poenja toenangan jang katanja telah mati,
jaitoe Beag Sie,” berkata lagi Tiong Hauw

Qung dengen techaroe.
— . Apakah ini gambar telah diloekis oleb

orangaja seadici 7"

- 16i1 —

—.Ja, begitoe dij

iy loega i
i Pantoenan jan

glfoen ada mendjadi boeah tangangn;df

o a.da h Lian Heny poenja toé-
5o sa.l:oe gadis jang loear biasa
izl an pinter, sesoenggoenja dj g

i i bisa ditjari kadoeanja poela.” s

er ja Si :
mmgallz:rat:.uf é‘nauw Hoa tiada merasa djato
I kedoea pipinj

e Pipinja dan berkata de.

«Bet '
e [;:I begl.toe. Tetapi menjesel sekali
i Poenja nasib peroentoengan a
baran. s.ehmggja sekarang tjoema keting aTat
. I:]rua sadja, sedeng orangnja setaog '13”
a mapa. Q o
it ch, Soenggoe menjedihken
Lee Si 1
3 pan::ng m.embat;a poela setjara * telis;
il €nan jang ada berikoet pada ga
i erseboet, achir-achir ia berkata ?a “’_"
wivieno i j .
pantoenanem;reartland)ang terdapet dalem?ni
: ngoendjoek pj
o : njata B i
m-;: melrlaroe pakean dengen meng::g e
: ;
menl:ra etndak mentjari nama kebesaran O‘;;Q
berboeatlt:oeeal;:ngk(iak Hoe ternjata telal;
€ Kedosain te
- rsebab -
';I)‘e:a_enken dan bikin bodo eri- ba 'f‘e;”
: <[l ~ In
Pl, siapakah adanja itoe prempoeagjan:

doeloe hari tel
aer?" R memboeang dirinja dalem




— 1612 —

Tiong Hauw Ong poen laloe menoetoer-
ken satoe-persatoe hal-ichwalnja So Jan Swat

..Soe'kez di dapet saorang gadis sematjem
So Sie jang mempoenjai kekerasan hati be-
gitoe roepa,” katanja Lee Siang setelah
mendenger habis orang poenja penoetoeran,
.sebaliknja Beng Sie, jang mempoenjai ke-
pinteran begitoe tinggi, lagipoen paras de-
;nikian tiantiknja, pasti sekali tiada bakalan
beroesia pendek, begitoe djoega tiada aken
kedjadian bisa terbit hal-hal jang membawa
noda bagi kesoetjian dirinja. Maka itoe, ha-
roes sekali Lian Heng goenaken perhatian
seloeas-loeasnja aken tjoba menjelidikin Beng
Sie di antara golongan mantri-mantri civielt
Ietapé sekali - kali djangan tjoba ment]'ar‘i di
antara orang - orang prempoean, kerna itoe
bakal tiada membri hasil, Ingetlah. Lian
Heng, sesoeda Beng Sie bisa mengadaken
itoe tipoe .pinda kembang sambocng poe-
hoen”, mengoendjoek dia mempoenjai pikiran
loeas dan ketjerdikan jang langka, tentoenja
ada apa-apa jang mendjadiken rintangan, sej
hingga dia belon bisa lekas dateng kemari
boeat bertemoe. Samentara menoeroet peng-
liatankoe jang goblok paling lama lagi ti..;;a'
taon, Beng Sie pasti soeda dateng di sini
boeat mentjari padamoe, biatrlah Lian Heng

djangan terlaloe bersedih hati. Itoe gadis
mempoenjai kebidjaksanain jang mengagoer-
ken, boekanlah bisa didjoempaken dengen
djalan mentjari padanja,”

»Boen He soeda tetepken pikiran bila moe-
sim Tjhoen telah sampe, sigra djoega hendak
meletakin djabatan,” berkata lagi Tiong Hauw
Ong, .kemoedian djalan mengoembara ka
sekiter doenia aken mentjari pada Beng Sie
sampe dapet, baroelah hati aken bisa merasa
poeas.”

Mendenger ini perkatain, Lee Siang ra-
saken piloe dalem hati, apabolehboeat ia
memboedjoek lagi katanija :

.Lian Heng poenja perkataiin ini ternjata
ada koerang pikir! Kaoe sekarang berada
di kedoedoekan radja moeda, wadjib sekali
bisa tetep berkerdja aken goena membela
baginda " serta merawatin orang toea, agar
menjoekoepin itoe keharoesan » Tiong" dan
~Hauw", begimana tjoema lantaran satoe
istri, kaoe soeda lantas hendak meninggal-
ken baginda dan orang toea. Seande ini bi-
tjara tadinja keloear dari moeloet laen orang.
akoe tentoe pandeng rendah itoe orang se-
bab dia terlaloe memberatken pada kaeilokan
aken anggep enteng kapada djoendjoengan

dan orang toeanja. Hz Khoa poenja angen-

angen secemoer idoep, selaloe mengharga-
ken tinggi pada itoe keharoesan ,,Tiong"
dan , Hauw”, maka djika Lian Heng moesti
bitjaraken soeal baroesan pada laen orang,
pastilah kaoe aken divetawaken dan dipan-
deng hina.”

»In Soe poenja pembrian inget, sesoeng-
joenja ada perkatadn - perkataén jang me-
ngandoeng harga besar,” berkata Siavw Hoa,
wtetapi bagi orang idoep di ini doenia, me-
mang perloe dengen itoe ,Tiong” dan
+Hauw", tapi djoega berbareng poen baroes
tiada diloepaken atas soeal ,tjinta” dan
~kebedjikan". Ini waktoe negri berada dalem
keadaén makmoer dan aman, begitoepoen
kedoea orang toea ada sehat-waras, boleh
sekali dengen mengambil ini kesempetan Boen
He pergi keloear mengoembara boeat men-
tiari pada toenangankoe itoe, soepaja dapet
memenoeken apa jaog dibilang ,tjinta" dan
wkebedjikan"",

.Beng Sie mempoenjai banjak ketjerdikan
dan akal - boedi sebegimana baroesan He
Khoa soeda bitjaraken, hingga tiada gam-
pang orang bisa ketemoeken padanja kaloe
sengadja maoe mentjari, lagipoen dia djoega
boekzn ada satoe gadis jang gampang me-
loepaken perdjendjian. Lagi tiga taonm, nis-

tiaja dia nanti dateng seadiri boeat melang-
soengken itoe perdjodoan dan sampe itce
koetika, baroelah orang bisa pertjaja bahoea
apa jang He Khoa ramalken tiada meleset
adanja.”

»Kaloe bisa kesampean sebegimana In Soe
ampoenja perbilangan ini, Boen He aken
merasa bersoekoer tiada watesnja,” kemoe-
dian Siauw Hoa membilang dengen masi
bersangsi.

wItoelah Lian Heng boleh besarkea hati,
Allah tentoe menjoekoepin sang penghare-
pan,” berkata lagi Lee Siang sembari ba-
ngoen berdiri dari tempat doedoeknja seraja
berpamitan poelang.

» Toenggoelah sebentar dan minoem se-
dikit arak baroe poelang,” menahan Tiong
Hauw Ong.

wBiarlah laen hari sadja He Khoa trima
Lian Heng poenja soegoehan,* menampik
Beng Tong sambil berdjalan  keloear dari
dalem astana Loan Hong Kiong dengen
ditkoetin oleh Siauw Hoa dari blakaag ata-
wa sekelcearnja sampe di Gin Loan Tian,
Lee Siang lantas doedoekin djolinja dan
berlaloe.

Sesoeda mengantar sampe d: depan pintoz
atawa Beng Tong telah becdjalan  djaoe,

Tiong Hauw Ong poen laloe balik masoek
ka dalem.

~Baroesan Lee Siang setelah meliat itoe
gambaran,” begitoelah menanja Boe Hian
Ong, .adakah mengoendjoek perobahan
apa-apa di aermoekanja ?*

Siauw Hoa laloe toetoerken satoe persa-
toe apa jang baroesan telah kedjadian, hing-
ja ia beranggepan Lee Siang itoe amat
tiada bisa djadi ada Beng Sie.

+Ja, akoe djoega soeda mendoega,“ ber-
kata lagi sang ajah, .biar begimana djoega
satoe gadis tiada bakal mempoenjai kebranian
begitoe besar boeat mengerdjaken soeatoe
perkerdjain jang menggemparken seloeroe
negri. Inilah tentoe ada dari roman jang
mirip betoel satoe sama laen.”

~Bener sekali,” Thaij Koen tjampoer bi-
tjara, .tjoba seande Lee Siang itoe ada
Beng Lee Koen, sedikitnja Beng Soe Goan
toch moesti bilang ini-itoe, sedeng sekarang
ternjata dia sama sekali tiada ada keloear-
ken sepata perkatain djoea berhoeboeng
dengen halnja Lee Siang. Tapi sebaliknja,
Lee Siang poenja pembitjarasin baroesan
poen ada beralesan, bahoea sebagi Beng Sie
jang mempoenjai kepinteran begitoe roepa,
memang soeker bisa ketemoe kaloe maoce

mentjari. Ini sebab, anakkoe, kaoce haroes
oeroengken sadja itoe niatan boeat pergi
mengoembara.”

. Tetapi, kaloe anak tiada pergi mentjari,
dalem hati rasanja amat tiada tega.” djawab
Tiong Hauw Ong, .baeklah ini hal laen
hari sadja, anak tjoba pikir poela tjara be-
gimana haroes bertindak, samentara sekarang,
bolehlah kita titah orang boeat pergi me-
njamboet So Taij Nio dateng tinggal kemari.”

Sehabisnja berkata, Siauw Hoa lantas prenta
iapoenja Ke Tjiang, boleh mengiringin se-
boeah djoli besar terpikoel oleh ampat orang,
serta membawa Boe Hian Ong ampoenja
kaartjis nama, pergi ka gedong Beng Hoe
boeat mengoendang So Taij Nio.

Orang-orang jang diprenta, dengen lekas
poen telah membawa itoe djoli dateng di
Beng Hoe. Samentara So Taij Nio itoe
waktoe lebi siang poen soeda bebena beres
dan Beng Soe Goan dengen istrinja trace-
roeng telah adaken satoe perdjamoean sebagi
peringetan membri slamet djalan.

Achirnja dengen setjara amat terpaksa dan
berat berpisa, apabolehboeat 8% Taij Nio
moehoen berpamitan, langsoeng naek djoli
dan keloear dari gedong Beng Hoe.

Ampat orang soldadoe ada berdjalan di

depan djoli sebagi pemboeka djalan, begi-
toelah dengen sedikit oepatjara ini djoli
sampe di astana Ong Hoe dan orang berdja-
lan masoek dengen ambil djalan pintoe be-
sar, teroes sampe di perkarangan blakang
dan itoe djoli baroe dibrentiken.

Boe Hian Ong bersama Thaij Koen dan
Tiong Hauw Ong soeda toeroen ka bawah
tangga boeat menjamboet, kemoedian orang
bersama-sama berdjalan masoek ka roeangan
pertengahan dalem. Di mana Thaij Koen
panggil berkoempoel semoea boedak-boedak
prempoean dalem gedong, prenta marika
itoe satoe-persatoe dateng djoempaken Taij
Nio, serta semoea haroes perbasaken dengen
seboetan Taij Nio. Di sitoe djoega Thaij
Koen serahken pada Taij Nio segala pe-
tjoet dan rotan, sambil peringetken pada
sekalian boedak - boedak, bahoea marika
moesti menoeroet betcel Tzij Nio ampoenja
titah, sebaliknja siapa jang bantahan atawa
melanggar prenta, Taij Nio boleh bri poe-
koelan dan sebetan mencercet sesoekanja.

Semoea boedak - boedak itoe menerima
prenta dengén baek, kemoedian lantas pada
berlaloe dari sitoe.

Sebentar lagi, orang soeda sediaken satoe
medja perdjamoean, Thaij Koen silahken

Taij Nio doedoek minoem-makan befsama-
sama, Dalem bertjakep-tjakepan, Thaij K.oen
sigra djoega bisa mendapet taoe dari s:ke;:.
dan dari pembitjaradnnja, bahoea So T.hau
Nio sesoenggoenja ada orang jang djoedjoer
an toeloes.
‘ Koetika perdjamcean soeda boebar, Thaij
Koen lantas serahken pada Taij Nio semoea
anak koentji berikoet boekoe-boekoe tjate-
tan, boeat dipegang dan dioeroes olehnja.
Semandjek itoe, segala oeroesan oewang
blandja roema tangga, adalah dikerdjaken
oleh Taij Nio sendiri dan ternjata semoea
apa poen bercjalan beres. Pada semoej'.z
boedak-boedak dan orang sebawahan, Taij
Nio perlakoeken dengen man's, belon per?a
ia oendjoek perboeatan atawa perkatadn
keras, hingga membikin orang-orang dalem
astana rata-rata pada soeka dan taro indah
padanja, begitoe djoega Boe Hian Ong,
Thaij Koen dan Tiong Hauw Ong.
Kemoedian Thaij Koen soeda beliken sa-
orang boedak prempoean ketjil, jang .ba'roe
beroesia 12 of 13 taon, bernama Soei LIOB:
boeat selaloe melajanin pada Taij Nio. Tapi
ini semoea ada tjerita jang kedjadian di ha‘ri
blakang, maka baeklah sekarang kita balik
menilik aken keadaiénnja Lee Siang,




—~ 1620 —

Adapoen Beng Tong sepoelangnia di ia-
poenja gedong sendiri, bertemoe dengen So
Hoa laloe menijeritaken satoe-persatoe pri-
hal Siauw Hoa mengoendang meliat gam-
baran, serta segala pembitjaraiin antara ia
dengen itoe anak moeda.

»Ja,” kemoedian Beng Tong berkata lebi
djace, ,diapoenja maksoed boeat memantjing
padakoe sekarang ternjata mendjadi gagal,
berbareng itoe dia tentoe selandjoetnja tiada
brani menganggep lagi bahoea akoe ini se-
benernja ada saorang prempoean bakai istri-
nja."”

»Memang Siotjia haroes dipoedji ada satoe
gadis jang taba, tiada gampang aken orang
bisa menangkep kaoepoenja resia hati,” de-
mikian memoedji So Hoa.

wBoekan begitoe,” saocetnja Lee Siang,
»lebi doeloe memang akeve soeda taoe atas
kedatengannja iboe dan itoe gambaran ten-
toe sekali moesti djato dalem tangannja Hong
Hoe Long. Dari mana, dia djadi bisa me-
ngenal akoepoenja roman aken kemoedian

tjoba memantjing padakoe, tapi masalah akoe =~

begitoe bodo boeat dengen gampang mem-
boeka resia sendiri. Melaenken sajang se-
kali ini waktoe tenagakoe masi perloe ter-
pake boeat negri, mendjadi soeker akoe bisa

.. lantas menoekar roepa. Apalagi akoe sveda

menerima boedi besar dari sri-baginda, mem-
bikin akoe moesti berkerdja lebi banjak poe-
la centoek membales, sedeng kemoedian bila
ada moentjoel laen mantri jang lebi pande,
baroelah akoe dapet kesempetan boeat kom-
bali pada roepa jang aseli. Tapi ach, hati-
koe amat tiada tega kaloe pikir begimana
Hong Hoe Long setiap waktoe moesti ter-
benam dalem gloembang kesedian,*

.Lagi doea-tiga taon baroe toekar pakean,
memang tiada berhalangan,” berkata So Hoa,
tapi kita haroes berkoeatir kaloe betoel-
betoel kedjadian dia meletakin djabatan dan
pergi mengoembara ka tempat djaoe, tidakah
membikin kedoea orang toeanja bakal berada
dalem kesoenjian?“

Boeat ini kaoe soeda kliroe reken,” kata
lagi Lee Siang dengen bersenjoem, ~kapan
dia maoe meletakin djabatan, diapoenja re-
kest tentoe liwat di tangannja Tjo dan Joe
Sin Siang, kaloe akoe berkeras tiada maoe
bri perkenan, ka mana lagi dia nanti bisa
perolehken itoe keidzinan 7*

»Oh, ja, betoel sekali,* achirnja djawab
So Hoa dengen roepa seperti orang baroe
tersedar.

Selagi itoe sepasang soeami - istci tiroean

saling beromong - omong, keliatan saorang
boedak prempoean telah dateng merapport
katanja:

»Dari Koei Tjioe ampoenja Kioe Kho-ja
soeda dateng kemari, Thaij Soe minta Kho-
ja lantas pergi keloear berdjoempa.”

Lee Siang poen boeroe-boeroe memake
iapoenja pakean kebesaran dan kemoedian
berdjalan toeroen ka bawah loteng.

Sebegimana lebi doeloe soeda ditoetoer-
ken, Nio Siang sebenernja masi mempoenijai
saorang poetri, bernama Tan Hoa, jang
soeda menika pada orang familie Kioe. Sang
soeami bernama Wie Lim, alias Tiong Gie;
sedari oesia limablas taon ia telah loeloes
dalem oedjian Kie Djin. Ajshnja bernama
Kioe Tjeng Eng, soeda lama meninggal
doenia, tapi iboenja, Hoe Sie, masi idoep.

Kioe Wie Lim jang dalem oesia begitoe
moeda telah beroleh gelaran, ternjata ia-
poenja kepinteran memang lebi atas dari
anak-anak moeda kebanjakan, ini waktoe ia
telah masoek oemoer doeapoeloelima taon.
Lantaran berhoeboeng dengen taon jang
bakal dateng hendak dirajaken hari-lahir jang
ka anempoeloe dari Thaij Houw, mendjadi
diadaken djoega pemboekadn examan besar
boeat membri koerniadn pada candidaat.

candidaat jang terloeioes. Ini sebab Wie
Lim poen dateng kemari aken toeroet examen.

Examen jang laloe, djoestroe  Wie Lim
lagi berkaboeng atas kematiannja sang ajah,
maka itoe ia tiada mendapet kesempetan
boeat toeroet examen

Tatkala' Beng Tong soeda dateng di per-
tengahan blakang, berdjoempa dengen Wie
Lim saling mendjalanken kehormatan sela-
jiknja begimana satoe iper bertemoe dengen
ipernja. Baroe kemoedian berdoedoek di ke.-
doea samping.

Sehabisnja sama minoem thee, orang pinda
berdoedoek hadepin medja perdjamoean jang
telah disediaken. Dalem begitoe Wie Lim
berpikir dalem hatinja, baheea Lee Siang
jang masi baroe beroemoer delapanblas taon,
sekalipoen ia mempoenjai kepinteran bagoes,
toch itoe kepinteran moesti ada takerannija.
Maka boleh djadi semoea itoe ada tersebab
dari redjekinja jang besar atawa memang
bintangnja terang sehingga ia bisa perolehken
pangkat demikian besar,

Samentara itoe, tenga makan-minoem, Nio
Siang soeami - istri, traloepoet soeda mena-
njaken djoega hal keadaiin dalem roema di
kampoeng, jang oleh sang mantoe di djawab
terang satoe-persatoe.

Sampe djace malem, baroelah itoe per-
djamoean ditoetoep dan Wie Lim diaatar
masoek dalem kamar toelis boeat mengaso,

Besok bari, Wie Lim telah membawa ia-
poenja ratoesan karangan dari boeah kalam-
oja sendiri, mengadep pada Nio Siang
sambil membilang dengen setjara hormat;

«Kapan sadja Gak Hoe mempoenjai tempo
senggang, Siauw Saij moehoen soeka toeloeng
preksaken ini karangan-karangan jang tiada
berharga, soepaja kemoedian Siauw Saij bisa
mejakinken lebi djace apa-apa jang koerang
betoel.”

Nio Siang trima itoe sekean banjak lem-
baran kertas dan setelah ‘membatja habis
doea boeah karangan, ia keliatan beroepa
sanget girang seraja berkata:

wDalem ini bebrapa taon, Hian Saij poe-
nja karangan keliatan banjak madjoe, dengen
sedikit pimpinan lagi, Hian Saij tentoe bisa
terpandeng sebagi satoe sastrawan loear bi.
asa.”

@eDari itoe, Siauw Saij- aken memoehoen

4k Hoe ampoenija pengoendjoekan dan pe-
noentoenan,” berkata lagi Kioe Wie Lim
dengen lakoe merendah, sedeng dalem -hati
merasa amat boengah.

wAkoe soeda banjak oemoer, kekoeatan

otak poen banjak koerang,” djawab Nio
Siang, .biarlah kaoce mengambil kejakinan
aken minta pimpinannja Beng Tong."

Lee Kin Thio toch tiada lebi tjoema ter-
sebab nasibnja jang moedjoer,” berkata Wie
Lim, ,sedeng kepandean maocepoen pladiar-
annja masa bisa disamaken dengen Gak Hoe,
jang lebi banjak oemoer dan lebi mateng.*

«Ha, ha," Nio Siang berkata poela denge=
ketawa, ,njatalah kaoe masi belon meuge-
tahoei, kepinteran seperti Beng Tong soeker
bisa ditjari boeat kadoeanja di ini doenia.
Koetika dia masi memangkoe djabatan di
Han Lim Wan, seantero Han Lim dari sa-
toe golongan, tiada satoe djoega jang tiada
toendoek dan taloek padanja, hingga di sitoe
orang sampe bri gelaran padanja sebagi
wHoei Houw Tjiang Koen*, Djangan kata
Lo Hoe sendiri tiada bisa menangin padanija,
sedeng sekalipoen seantero mantri - mantri
tinggi dalem keradjaiin, toch tiada ada jang
bisa tandingin kepinterannja. Soenggoe -
soenggoe Beng Tong itoe mempoenijai pla-
djaran dan kepandean amat moedjidjat, be-
gimana kaoe boleh bilang bahoea diapoenja
kemoeliadn soeda terdjadi lantaran peroen-
toengannja jang bagoes? Ini sebab, biarlah
kaoe soeka berlakoe giat boeat minta dia-

poenja pengoendjoekan.”

Mendenger itoe penoetoeran, Kioce Wie
Lim djadi mengoendjoek roepa seperti orang
baroe tersedar, kemoedian berkata :

«»Kiranja Lee Kin Thio ada mempoenjai
pladjaran begitoe bagoes, tapi sebab dalem
oesia moeda dia soeda beroleh pangkat amat
moelia, traoeroeng diapoenja adat bakal
menggenggem keangkoehan, masalah dia
maoe membri toentoenan dengen soenggoe-
soenggoe hati pada Siauw Saij, dari itoe
moehoen djoega Gak Hoe ampoenja per-
toeloengan soepaja membri pengandjoeran
padanja.”

»Ha, lagi-lagi kaoe kliroe 1* berkata Nio
Siang dengen mesem, ~Beng Tong senantiasa
bertabeat pemoerah dan beradat aloes, Siapa
djoega jang dateng padanja mengoendjoekin
karangan dan minta toeloeng roba atawa
betoelken apa jang koerang betoel, Beng
Tong tiada perna menolak ; maka ter-
hadep kaoe, moestail sekali dia tiada nanti
maoe bri pengoendjoekan dengen soenggoe-
soenggoe hati.”

Baroe sadja Nio Siang oetjapken ini per-
katadn, keliatan Beng Tong dengen pakean
biasa ada lagi djalan mendatengin, di mana
sesoedanja orang saling mendjalanken kehot-

matan seperloenja, laloe pada berdoedoek,

~Mendenger kaoe mempoenjai kepinteran
jang begitoe tersoehoer,” begitoelah Nio
Siang membilang pada Beng Tong, ,kace-
poenja Kin Thio ini ada membawa diapoenja
ratoesan karangan, hendak meminta kaoe.-
poenja pertoeloengan boeat preksaken, serta
meroba dan membetoelken apa jang koerang
baek. Baroesan akoe soeda meliat satoe-
doea karangannja, kenjataZn boeat dia ada
tiada terlaloe soeker aken dipimpin, asal sa-
dja maoe digoenaken kejakinan, tapidia sen-
diri berat memboeka moeloet, kerna koeatic
naati tertolak olehmoe. Hareplah Hian Saij
dengen memandeng pada perhoeboengan fa-
milie, soeka ambil perhatian boeat menoen-
toen padanja soepaja diapoenja pengetahoean
dan pladjaran tiada djadi tertjela, kemoedian
akoe tentoe merasa bersoekoer banjak dalem
hati."”

+Oh, begimana Gak Hoe bisa keloearken
ini perkatadn,” berkata Beng Tong sambil
mendjoera, ,,Siauw Saij jang beroemoer masi
terlaloe moeda dan pengartian koerang, masa
brani ambil kelantjangan begitoe.”

wPladjaran tiada mewatesken antara jang
lebi doeloe dengen jang blakangan, melaen-
ken terpandeng tinggi jang mempoenjai pe-

ngartian lebi loeas,” berkata lagi Nio Siang,
wbiarlah Hian Saij maoe perlakoeken setjara
«sanak jang paling deket, dengen soenggoe-
soenggoe hati mengadjar padanija. Inilah jang
mendjadi Lo Hoe ampoenja pengharepan
satoe-satoenja.”

~Baeklah,” achirnja Beng Tong menjaoet
dan sambil berpaling pada Wie Lim, ia te-
roesken bitjaranja, ,seande Kin Thio memang
tiada boeat tjelahan dan soeka menanja apa-
apa pada Siauw Te, tentoelah dengen soeng-
goe-soenggoe hati dan sebisa-bisanja Siauw
Te nanti ticba mengoendjoekin.”

Wie Lim mengoetjapken trima kasi banjak
dan katanja:

~oesoeda Kin Thio tiada menampik boeat
membri pladjaran, maka antara kita berdoea
djadi teritoeng sebagi goeroe dengen moe-
ridnja, soekalah lantas berdoedoek di atas
aken menerima akoepoenja pembrian hormat.”

»Antara familie sendiri, toch tiada perloe
moesti pake ini peradatan,” berkata Lee Siang
sambil menampik keras.

Sadjek itoe waktoe, begitoe ada kesem-
petan Beng Tong teatoe bri pengoendjoekan
semoestinja pada Wie Lim, apalagi meliat
Wie Lim poenja pladjaran dan ketjerdikan
otak ada melebiken daripada orang keba-

njakan, membikin Beng Tong semingkin giat
dan jakin betoel-betoel boeat kasi mengarti
apa-apa jang koerang, hingga pelahan.pela-
han Wie Lim poenja pladjaran dan kepan-
dean mengarang keliatan bertamba - tamba
madjoe, inilah membikin Nio Siang djadi
amat bergirang dan bersoekoer dalem hati.

Kita tinggalken doeloe ini kedjadian - ke-
djadian dalem gedong Siang Hoe, aken balik
menoleh ka laen djoeroesan.

Adapoea pada itoe satoe hari. di waktoe
tengahari, cetoesan sri-baginda jang dititah
pergi ka Hoen Lam, soeda sampe dalem
kota radja dengen mengiringin grobak krang-
kengan dari Ko Thaij Koen, teroes dateng
ka depan pintoe Ngo Boen boeat menoeng-
goe poetoesan baginda keizer

Waktoe mana, sri-baginda telah moendoer
masoek ka dalem astananja, makaorang me-
laenken trima prenta dari Heng Po Khoa
soepaja lantas masoekin Ko Sie ka dalem
pendjara besar, aken mencenggoe poetoesan
baginda di besoek paginja. Lebi djace, Heng
Po telah atoerken satoe tjatetan dari nama-
nja persakitan, kemoedian titah orang pergi
sampeken itoe ka gedong Ong Hoe.

Sebermoela, adalah Boe Hian Ong dengen
poetranja sebab menginget Kang Tjin Hie

bersama iboenja, telah mengoendjoekin boedi
besar, melepasken Siauw Hoa di Siauw
Tjhoen Teng dari korbannja api, mendjadi
senantiasa berkoeatir itoe iboe dan anak
tetoeroetan kena ditangkep serta dibawa ke-
mari, dari itoe siang - siang ia telah pesen
pada pembesar Heng Po Siang Sie, kapan
koelawarganja dari Lauw Tijiat di Hoen Lam
soeda sampe, bharoeslah lantas tikinken satoe
tjatetan dari namanja semoea persakitan dan
rapportken padanja, agar kemoedian marika
bisa berdaja boeat lepasken pada Kang Tjin
Hie dan iboenija.

Koetika itoe tjatetan soeda diantarken ka
gedong Ong Hoe, Hong Hoe Keng dan
Siauw Hoa tjoema dapetken di sitoe hanja
ada tertjatet namanja Ko Thaij Koen sa-
orang, mendjadi marika beranggepan ten-
toenja Kang Tjin Hie dengen iboenja soeda
bisa menjingkirin diri lebi doeloe, hingga
inilah mendatengken soeatoe kemasgoelan
dalem hatinja, oleh kerna dengen begitoe
iaorang tiada dapet djalan boeat bisa mem-
bales boedinja itoe kedoea orang.

Samentara itoe, Ko Sie jang soeda dibawa
sampe di pendjara, cipier boei laloe prenta
loetjoetken semoea borgollannja dan kemoe-
dian disilahken masoek ka dalem, jang di-

samboet oleh Lauw Tjiat sembari menarik
napas pandjang. )

Setelah marika berdoedoek, Go Siok Nio
dengen mengendong apaknja jang masi baji
telah dateng djoempaken Thaij Koen, be-
gitoe djoega Lauw Ke Pek bersama goen-
diknja, To Ham Hiang, serta membawa
poetranja, dateng ketemoeken sang iboe
atawa mertoeanija.

wSoedalah,” kata Thaij Koen dengen
soeara piloe, .d.sini kaoeorang sekelian boleh
traoesa terlaloe memake peradatan, hanja
boleh doedoek sadja setjara sembarangan.”

Semoea orang lantas pada berdoedoek di
kedoea samping, samentara itoe kedoea anak
ketjil jang tiada tace satoe apa, keliatzn be-
gitoe loetjoe, berdjingkrak-djingkrak dalem
gendongan iboe masing - masing dengen
goembira sekali. Mel:at demikian, Ko Thaij
Koen djadi mengela napas pandjang, sembari
membilang :

»Dasar anak ketjil! Hm ! Tapi dengen
tiada tace soeatoe apa, marika djoega
moesti hadepin kematian. Och, terlaloe !*

Berbareng itoe, soeatoe pengrasadn men-
dongkol timboel dalem pikiranaja Thaij
Koen dan ia berkata pada Lauw Tijiat :

»Kaoe dan akoe serta laen-laennja, semoea

soeda pada rasain kesenengan, semoea soeda
perna alamin pengidoepan jang moelia, mati
poen tiada menjesel. Tapi kesian sekali, ini
doea baji djoega moesti toeroet menerima
hoekoeman kedjem. Ja, inilah semoea telah
- terdjadi lantaran kaoe sendiri ampoenija per-
boeatan jang terkoetoek dan adakah dalem
hatimoe bisa merasa tega ?*

. Toea bangka !" memaki Lauw Tijiat jang
djoega mendadak djadi morka, ,kaoe loepa,
hm! bahoea ini semoea ada tersebab dari
kaoepoenja perboeatan. Kaoe di roema ber-
sama anakmoe lantaran bereboetan djodo,
melakoeken perboeatan sengadja menerbit-
ken kebakaran boeat korbanken orang
poenja djiwa, mengirim soerat pada
Hong Houw aken minta perkenannja
baginda atas itoe perkawinan, sehing-
ga Beng) Sie terpaksa memboeang diri
dalem aer, kemoedian terdjadilah soeatoe
permoesoean besar antara kedoea fihak.
Sebetoelnja kaoe moesti merasa bersoekoer
jang akoe soeda tiada kata-katain dirimoe,
tapi siapa kira kaoe berbalik bisa toemplekin
segala kesalahan atas poendakkoe. Och,
soenggoe menjakitin amat !

»Kitaorang menerbitken kebakaran atawa
mendesek sehingga Beng Sie mentjari kema-

tian, toch itoe kedosadn tiada sampe moesti

- poena seroema tangga. Tjoba kaloe tiada

kirim soerat aken bersekoetoe dengea Tiauw
Sian, belon tentoe semoea koelawarga moesti
kerembet,” demikian berkata Thaij Koen
dengen soeara jang tiada koerang ketoesnja,
~soenggoe kaoe tiada maloe, masi bisa oe-
tjapken perkatadn begitoe roepa, och, orang
toea jang sial-dangkalan!”

Lauw Tijiat djadi boengkem, setace saking
mendongkolnja atawa tiada dapet peckatain
boeat membales. Samentara Lauw Ke Pek
madjoe berloetoet di depan, sambil berkata:

wJa, semoea ini adalah salahnja anak jang
doerhaka, lantaran perboeatannja sendiri se-
hingga terbit ini bintjana besar jang merem-
bet pada seroema tangga, begitoe djoega
sampe terdjadi ini perbantahan sengit antara
Hoetjin dan Boetjin. Moehoenlah dibri ke~
ampoenan sebanjak-banjaknja."”

~Mati dan idoep soeda takdir Toehan,”
berkata Ko Sie seraja angkat bangoenin
pada sang poetra, ,soedalah, segala penje-
selan toch tiada goenanja.*

Koetika mana, Tjoei Pan Hong setelah
mendapet taoe Ko Thaij Koen telah sampe
di kota radja, maka dengen membekel sedikit
koewe-koewe kering, ia telah dateng dalem

pendjara akep tengokin sang mertoea prem-
poean. Di mana sesoedanja mendjalanken
kehormatan berdjoempa seperloenja, iapoenja
pengikoet sigra hatoerken itoe koewe-koewe
kering, jang mendjadi reboetannja kedoea
anak-anak.

»Banjak trima kasi atas Hian Saij ampoe-
nja perhatian dan kerepotan,” berkata Thaij
Koen dengen hati terharoe, ,marilah ber-
doedoek.”

Tjoei Pan Hong setelah atoerken maif,
kemoedian laloe mengambil tempat doedoek
di seblanja Ke Pek.

» Tentoenja Hian Saij ini waktoe soeda
terloeloes dalem oedjian tinggi 7" Menanja
Ko Sie kemoedian.

»Mengandel atas Dji-wie Taijdjin ampoenja
pendongah,” djawabnja Tjoei Pan Hong,
»Siauw Saij beroentoeng bisa terloeloes da-
lem gelaran Kie Djin ka tigablas.”

»Memang Hian Saij soeda mengoendjoek
banjak boedi - ketjintasn,” membilang Lauw
Tjiat pada Ko Sie, ,selama akoe masoek
dalem pendjara, setiap hari dia tentoe dateng
kemari boeat menilikin, maka di hari kemoe-
dian pastilah dia bakal perolehken pangkat
jang moelia."”

)3, kebetoelan sekali,” berkata Ko Sie,

~ 1635 —

»Hian Saij berada di sini, laen hari kapan
kitaorang soeda mendjalanken hoekoeman,
toeloenglah Hian Saij oeroes beres kita se-
kalian ampoenja mait - mait, soepaja tiada
sampe menjoesahken pada sobat-sobat.”

»Aken tetapi,” berkata Pan Hong sembari
menghiboer, ,siapa taoe nanti ada mantri
besar jang soeka menoeloeng dan mintaken
keampoenan. Sebaliknja bila betoel - betoel
sampe terdjadi apa-apa jang tiada baek,
Siauw Saij tentoe nanti mengoeroes sampe
beres, hareplah djangan diboeat slempang.”

Kemoedian Tjoei Pan Hong laloe berpa-
mitan, keloear poela daridalem pendjara dan
berdjalan poelang.




LL
Lauw Jan Giok mengirim soerat menoe-
loeng orang toeamja. Tiong Hauw
Ong memadjoeken rekest lizjap-
ken permoesochan.

Sjahdan pada besok paginja, waktoe ba-
ginda Seng Tjong doedoek bersemajam di
tachta keradjadn, pembesar Heng Po Khoa
soeda madjoe mengadep, sembari merapport
katanja :

»Menoeroet firman, telah pergi ka Hoen
Lam aken menangkep Lauw Tijiat peenja
seisi roema tangga, tiada kira diapoenja boe-
dak-boedak dap boedjang - boedjang antero
soeda pada lari minggat boleh djadi telah
mendenger kabar lebisiang, waka melaenken
dapet ditangkep diapoenja istri saorang, Ko
Sie. Diapoenja harta-benda antero soeda di-
beslag, sebagian dimasoekin dalem goedang
negri. Kemaren Ko Sie telah dibawa dateng
kemari dan sekarang lagi ditahan dalem pen-
djara. Lebi djace, soeda diselidikin betoel
jang Lauw Tijiat di Hoen Lam tiada mem-
poenjai laen sanak-soedara poela. Moehoen
Pihe ampoenja poetoesan.”

» Tempo hari Sam Hoat Sie soeda meme-
reksa beres ini perkara,“ bersabda baginda,
nsekarang Ko Sie sesoeda sampe di sini,

Heng Po Khoa haroes bikin peesediaiin,
soepaja besok boleh bawa Lauw Tijiat ber-
sama sekalian familienja, lelaki dan prem-
poean, berserta Peng Djoe Tek, ka lapangan
besar boeat didjalanken hoekoeman boenoe.*

Heng Po Khoa trima baek itoe titah, sa-
mentara tiada lama lagi, baginda moendoer
masoek ka dalem astana, begitoe djoega sé-
kalian mantri-mantri pada boebaran, ketjoe-
ali Heng Po Khoa jang repot mengatoer
satoe pasoekan soldadoe negri berikoet al-
godjo jang diwadjibken soepaja besoek pagi
pada dateng berkoempoel di depan pendjara,

Dan Tjeei Pan Hong jang senantiasa la-
koeken penjerepan atas segala kedjadian ber-
hoeboeng dengen dirinja Lauw Tjiat, koe-
tika mendapet denger poetoesan baginda
soeda dikeloearken, dengen kekagetan jang
tiada terkata, boeroe-boeroe ia dateng ka
dalem pendjara.

~Hian Saij keliatannja beroepa sebagi orang
goegoep, tidakah hoekoeman boenoe aken
sigra sampe ?* menanja Lauw Tjiat.

»Ja, satoe kabar jang amat djelek !“ me-
njacet Tjoei Pan Hong dengen pzras sedih
dan soeara tangisan.

»Memang begitoe ada lebi baek! Mati,
kitaorang toch moesti mati, lebi lekas ada

lebi baek, agar semoea apa lekas beroleh
keberesan,“ katanja Lauw Tijiat, ,tjoemalah
Hian Saij, djangan loepa aken toeloeng
mengoeroes kita sekalian poenja perkara
blakang.”

»ltoelah ada Siauw Saij ampoenja kewa-
djiban, harep Gak Hoe dan Gak Boe dja-
ngan boeat pikiran,” berkata lagi Pan Hong
dengen aermata berlinang:linang, membasai
kedoea pipinja kiri dan kanan. Kemoedian
ia berpamitan dan berdjalan pergi.

Samentara Lauw Tijiat dan laen.laennja
tinggal doedoek menanti datengnja sang ke-
matian, dengen tjoema saben-saben mengela
napas pandjang.

*
¥

Arkian Lauw Jan Giok dan laen-laennija
jang berlajar dengen praoce, koetika soeda
sampe di tempat perhentian dari kota Thian
Tjin, marika laloe tinggalken prace dan naek
ka daratan. Dari mana, Lauw Siotjia, Kang
Sam So, Hoan Djoe dan Kang Tjin Hie,
sigra meneroesken perdjalanannja dengen
djalan daratan jang dilakoeken setjepet-
tjepetnja.

Itoe hari, di waktoe tengahari, iaorang
soeda masoek dalem kota radja, teroes men-
tjari seboeah roema penginepan sederhana,

serta mengambil kamar di sitoe. Tempo se-
moea apa telah berdjalan beres, Jan Giok
kedengeran membilang :

~Belon taoe apakah iboekoe soeda sampe
kemari, sedeng kita sekalian jang baroe taoe
dateng di kota radja, tiada mempoenjai ke-
nalan saorang djoea, hingga soeker aken
bisa menjerepin kabar. Begimanalah baeknja?"

»Djangan koeatir, Siotjia, berkata Kang
Tjin Hie, ,hamba nanti pergi tjari pada
Tijoei Siang Kong jang kebetoelan masi be-
rada di sini, sebab hendak toeroet examen.“

»Na, kaloe begitoe, lekaslah kaoe pergi
sekarang djoega. soepaja kitapoenja per-
djalanan tiada mendjad: sia sia,” berkata Jan
Giok dengen merasa sedikit lega.

Tjin Hie poen boeroe boeroe berdjalan
keloear dari dalem hotel, sesoeda ia ber-
poeter-poeter sedikit waktoe di berbagi-bagi
straat, achirnja dari pengoendjoekan orang,
dapet djoega ia tjari ketemoe tempat me-
noempangnja Tjoei Pan Hong. Di mana ia
djoempaken penggawal pintoe, jang memang
kenal pada Tjin Hie, sebab itoe orang poen
ada pengikoet dari Pan Hong jarg ikoet
dateng dari kampoengnja.

»" h, slamet, Kang Heng, kaoe beroen-
toeng soeda tiada kena ditangkep bersama-

sama. Dan kedatenganmoe kemari, adakah
hendak djoempaken akoepoenja Siang Kong 7*

.Betoel,“ saoet Tjin Hie, ,djoestroe akoe
memang lagi hendak mentjari taoce, apakah
akoepoenja Thaij Koen djoega telah dibawa
dateng sampe di sini?“

»Kaloe begitoe, kaoe masi belon menda-
pet taoe, jang kaoepoenja Thaij Koen baroe
sadja kemaren siang sampe di sini dan teroes
dimasoekin dalem pendjara,” begtoelah si
penggawal pintoe menoetoerken, ,dan tadi
pagi baginda telah mengeloearken firman,
boeat sigra mendjalanken hoekoeman boe-
noe pada semoea persakitan di besok paginja,
Inilah sebabnja membikin madjikankoe tiada
berada dalem roema, lagi repot menjediaken
peti - peti mait serta laen - laen keperloean
boeat digoenaken besok pagi.”

Diam - diam Tijin Hie bersoekoer dalem
hatinja, kerna kedatengan marika ternjata
belon terlaloe kasep. Boeroe-boerce ia ber-
pamitan pada si penggawal itoe dan sele-

kasnja balik poelang di hotel, langsoeng

masoek ka dalem kamar.

.Kaoepoenja napas ada tersengal - sengal
begitoe roepa,” menanja Jan Giok, ,tidakah
semoea orang soeda mendjalanken hoe-
koeman 7

— 1641 ~

.Kiong Hie! Kitapoenja sampe ada bet-
kebetoelan sekali, tiada terlaloe laat dan ti-
ada terlaloe lekas!" Demikian djawabnja
Tijin Hie sembari menoetoerken satoe - per-
satoe apa jang telah dibitjaraken oleh itoe
penggawal pintoe dari Tjoei Pan Hong.

..Ch, trima kasi pada Allah dan boemi,”
berkata Kang Sam So dengen mendjoen-
djoeng kedoea tangamnja, ,kitavrang bisa
dateng di waktoe jang berkebetoelan sekali!
Hajo, Siotjia, lekaslah menoelis soerat boeat
disampeken pada Tiong Hauw Ong, aken
minta dia berdaja menoeioeug djiwanja SIO-
tjla poenija seisi roema.*

Tjin Hie poen boeroe - boeroe mentjari
koeasa hotel, pada siapa ia minta pindjem
selembar kertas dan pindjem djoega prabot
toelis selengkepnja. Kemoedian Jan Giok la-
loe doedoek menoelis dengen ati-ati sekali.
samentara Kang Sam So soeda memesen
pada Tjin Hie katanja:

..Bolehlah kaoe lantas pergi makan sampe
‘kenjang, soepaja nanti kaoe bisa berkerdja
dengen tenaga tjoekoep.”

.Ja," Siotjia djoega toeroet memperingetin,
.selagi akoe menoelis memang baek sekali

" kaoe lantas pergi makan."

.Tetapi,” djawab Tjin Hie dengen soeng-

qoe-soenggoe, .Loja seisi roema poenja djiwa
masi belon mendapet ketentoean, rasanja ada
apa-apa jang menjoempet penoe di dada:
sedeng hati rasaken seperti minjak lagi men-
didi, begimanalah hamba bisa emak makan.”

Jan Giok tiada memaksa poela, hanja me-
noelis teroes. Antara laen-laen, dalem soerat
itoe ia toelis: Bahoea segala apa jamg telak
terdjadi meloeloe adalah perboeatan dari
iapoenja enko kadoea, dari itoe ia moehoen
biarlah sang enko sadje jang didjatoken boe-
koeman, samentara iapoenja 2jah dan iboe
serta laen - laconja, diminta sanget soepaja
diichtiarken kebebasan, demikian ia djadi me-
panggoeng soeatoe boedi jang tiada terkata
besarnja. Sebaliknja kaloe Tiong Hauw Ong
tiada maoe berboeat apa-apa, ia tentoe tiada
ada moeka boeat idoep di ini doenia sambil
meneroesken itoe perdjodoan, kemoedian ia
minta dikombaliken itoe sapoetangan jang
doeloe hari ia telah serahken. Lebi djace,
besok pagi ia pastiken aken mengadep sen,
diri di hadepan sri-baginda, memoehoen de-
ngen rapatan, soepaja dirinja boleh meng-
gantiken kedoea orang toeanja mendjalanken
_hoekoeman mati, sedeng kaloe ini masi djoe-
ga tiada menoeloeng, ia ridlah membentoer
kapalanja di tangga kraton sampe mati, agar

bisa mengoendjoekin iapoenja keberbaktian.
Enz. enz.

Sesoeda menoelis beres. ia laloe masoekin
soerat itoe dalem enwelop, kemoedian ia lan-
tas mengambil poela itoe kipas bekas pe-
ngasiannja Hong Hoe Siauw Hoa daa se-
pahken semwea itoe pada Tijin Hie, sambil
memesen katanja:

LIni soerat kaoe haroes serahken boeat
dibatja sendiri oleh Tiong Hauw Ong dan
sekali-kali djangan sampe dapet diketahoei
oleh Lo Ong (radja moedajang toea), kerna
Lo Ong teatoe masi merasa sakit hati pada
soedara dan ajahkoe, jang lantaran siapa
sampe dia moesti alamin berbagi-bagi siksaén
heibat di tana Tiauw Sian, tiga taon poenja
lama, maka pasti sekali dia naati mengha-
lang - halangin itoe maksoed boeat membri
pertoeloengan. Sebaliknja kaloe kaoe ketemoe-
ken Siauw Ong (radja moeda jang moeda),
kaoe djangan beclakoe terlaloe soengkan-
soengkanan, hanja teroes-terang minta dia-
poenja kepastian, maoe menoeloeng atawa
tiada, tjoekoep dipoetoesken dengen satoe
perkatain. Seande ternjata jang dia tiada
menjanggoepin, biarlah ini kipas kaoe lantas
kasi poelang padanja, serta minta kombali
akoepoenja sapoetangan. Ati-ati, Tjin Hie,

djangan loepaken pesenankoe ini."

_Hamba mengarti baek,” djawab Tjin Hie
sambil dengen zonder berajalan poela, boe-
roe-boeroe ia lantas dateng ka gedong Ong
Hoe. :

Itoe waktoe soeda lohor, di depan pintoe
Toan Ngo Boen dari astana radja moeda
ada terpasang palangan jang malang-milin-
tang. Penggawal pintoe dan bebrapa orang
soldadoe ada mendjaga di kedoea samping
dalem keadain jang amat angker. Meliat
begitoe, Kang Tjin Hie djadi berpikir dalem
hatinja. ia haroes menoenggoe sampe ada
keloear orang-orang jang perna dikenal oleh-
nja, baroelah ia ada harepan aken bisa
djoempaken Siauw Ong dengen langsoeng.
Begitoelah Tjin Hie djadi menoenggoe di
sitoe sembari berdjalan moendar - mandir di
depan Ong Hoe.

Sebentar lagi, sang malem poen dateng.

Seloeroe astana soeda diterangin dengen se-:

kean banjak api pelita, tiba - tiba keliatan
dar: dalem ada berdjalan keloear saorang
Ke Tjiang jang berpakean badjoe lebar dan
topi besar, samentara di bawah tjahajanja
api, Tjin Hie kenalin itoe orang boekan laen
dari Ke Tjiang, Tjo Sin, hingga inilah mem-
bikin dalem hatinja djadi amat boengah dan

pertjaja jang ia bakal ada harepan beroleh
pertoeloengan.

Tjin Hie menoenggoe sampe Tjo Sin soe-
da berdjalan keloear dari pintoe Toan Ngo
Boen, baroe ia madjoe mengamperin sambil
memanggil katanija:

wTjo Taij Siok, harep brenti sebentar,
Siauw Te perloe hendak bitjara sedikit.”

Tjo Sin poen brenti bertindak dan sigra
menoleh, tapi ia tiada bisa lekas mengenalin
pada orang jang memanggil, sampe Tjin Hie
madjoe lebi deket, mengangkat tangan mem-
bri hormat, seraja berkata poela:

+Eh, Taij Siok roepanja tiada kenal lagi
padakoe ?*

.Bener sekali,” sacet Tjo Sin, ,boleh
djadi kerna Siauw Te poenja mata jang me-
mang koerang minjak, mendjadi gampang
pengloepaén, taoelah di mana kitaorang
soeda perna bertemoe moeka ?*

»Oiauw Te poenja nama Kang Tjin Hie,"
menerangken Tjin Hie kemoedian, ,bekas
boedjang dari Lauw Ke Pek. Doeloean di
kota Koen Beng Koan dalem gedong Lauw
Hoe, Taij Siok tentoe inget perna bertemoe
dengen Siauw Te.*

~Oho,* berkata Tjo Sin seperti orang
baroe tersedar, ,kiranja ada Kang Taij Siok,

soenggoe Siauw Te soeda beralpa dan ber-
lakoe koerang hormat, hareplah soeka di-
maifken. Akoepoenja Tjian Swee, ajah dan
poetra, seringkali terkenang padamoe, tentoe
marika seneng sekali kaloe tace jang kaoe
telah dateng kemari. Toenggoelah sebentar,
akoe aken pergi merapportken pada Lo
Ong.”

+Djangan! Djangan mengganggoe pada
Lo Ong!" meminta Tjin Hie, ,hanja toe-
loeng sadja merapportken pada Siauw Ong
jang Tjin Hie ingin berdjoempa boeat bi-
tjaraken sendiri dengen berdepan satoe oe-
roesan penting.”

.Siauw Ong kebetoelan lagi keloear,
brangkali sebentar lagi tentoe soeda poelang,”
berkata poela Tjo Sin, ,marilah Taij Siok
masoek berdoedoek di dalem boeat me-
noenggoe.”

Belon bisa lantas ketemoeken orangnija,
aermoeka Tjin Hie djadi keliatan goerem,
tapi apabolehboeat ia kepaksa moesti me-
noenggoe, begitoelah ia lantas mengikoet
pada Tjo Sin berdjalan masoek ka dalem
dan berdoedoek di depan pintoe astana
sembari minoem thee jang disoegoeken.

Samentara itoe, dengen memake laen ale-
san, diam-diam Tjo Sin soeda dateng di

dalem kraton blakang, mengadep di hadepan
Lo Ong, sambil merapport katanja:

+Moehoen Lo Tjian Swee mendapet taoe,
sekarang ada bekas boedjang dari Lauw
Houw bernama Kang Tjin Hie, katanjaada
membawa soeatoe oeroesan penting hendak
djoempaken Siauw Tjian Swee, maka hamba
soeda soeroe dia menoenggoe di loear dan
harep Lo Tjian Swee ampoenja titah lebi
djace.”

Mendenger itoe rapportan, Lo Ong djadi
keliatan amat girang, kemoedian memerenta
katanja

.Ja, kaoe boleh lantas soeroe dia masoek
kemari."

Mendapet itoe prenta, Tjo Sin sigra djoe-
ga berdjalan keloear kombali, ketemoeken
pada Tjin Hie dan membilang:

»Akoepoenja Lo Ong panggil kace ma-
soek ka dalem.”

. Ach,” berkata Tjin Hie dengen sedikit
goegoep, ,.akoe melaenken perloe djoempa-
ken Siauw Ong, mengapa moesti meng-
ganggoe pada Lo Ong, soenggoe inilah tiada
enak sekali.”

,.Sekarang djoega berdjoempa pada Lo
Ong, toch ada satoe roepa sadja,” berkata
Tjo Sin sembari berdjalan di moeka aken

membawa Tjin Hie masoek ka dalem kraton
blakang. Di hadepan Boe Hian Ong, Tiin
Hie djatoken dirinja berloetoet di atas djoe-
bin, sembari membilang katanja:

Lo Tjian Swee jang termoelia, hamba
Kang Tjin Hie berdjoempa o

Hong Hoe Keng jang djadi kegirangan,
soeda membri titah pada orangoja aken si-
gra angkat bangoenin pada Tijin Hie, ke-
moedian panggil ia dateng lebi deket, seraja
menanja :

Sedari kapan kaoe soeda dateng di ini
kota cadja?”

.Hamba bersama iboe dan le berserta
Dji Siotjia, baroe sadja tadi tengahari sam-
pe dalem kota, menoempang di roema pe-
nginepan. Dji Siotjia telah prenta hamba
dateng kemari aken djoempaken Siauw Tjian
Swee boeat sedikit oeroesan, tiada kira se-
karang moesti mengganggoe kesenengan Lo
Tjian Swee, soenggoe hamba poenja kedo-
sain besar sekali adanja.”

JApa itoe Dji Siotjia 7" tanja Lo Ong
dengen sangsi.

,Jalah Hong le, Lauw Jan Giok, hamba
poenja Dji Siotjia,” saoet Tjin Hie.

_Akoe denger Lauw Jan Giok toch soeda
menika pada Tjoei Kie Dijin,” berkata lagi

SO TAI] NIO BERSENENG DIRI DALEM
ASTANA RADJA MOEDA.

Boe Hian Ong, .tjara begimana sekarang
dia bisa sampe di kota radja?”

Dalem hatinja Kang Tjin Hie djadi ber-
pikir, bahoea tiada sala sebegimana boenjinja
pepata : ,Perboeatan jang baek tiada sampe
keloear pintoe, sebaliknja perkara boesoek
lekas sekali tersiar hingga djacenja riboean
paal.”

. Hamba poenja Dji Siotjia jang telah
mengiket tali perdjodoan dengen Siauw Tjian
Swee, moestail maoe memblakangin kesoe-
tjian dirinja aken menika pada laen orang,”
begitoelah kemoedian Tjin Hie mendjawab
dan seteroesnja menoetoerken satoe-persatoe
hal riwajatnja Lauw Jan Giok lari menjing-
kirin dici dalem gredja Ban Jan Am, sampe
pada itoe kedjadian dari ilangnja barang-
barang perhiasan, serta trima berbagi - bagi
nistain, hinain dan siksadn dari si tetoea
gredja terseboet dan achirnja tjara begimana
sesoeda mendapet oewang soembangan dari
bebrapa fihak, bacoe marika bisa sampe ke-
mari.

Selama mendenger Tijin Hie poenja pe-
noetoeras, Boe Hian Ong keliatan seben-
tar beroepa seperti orang terkedjoet dan se-
bentar lagi oendjoekin sorot moeka bergi-
rang.

.Dan, itoe prempoean jang mendjadi istri-
nja Tjoei Kie Djin, siapakah sebenernja?"
Kemoedian Lo Oag menanja.

.Dia itoelah ada Bwee Kho Nio jang
telah mewakilken menika,” menjacet Tijin
Hie, sembari menoetoerken poela tentang
hal-ichwainja Bwee Swat Keng, hingga Boe
Hian Ong jang mendengerken itoe tjerita,
moesti kagoemin atas Lee Siang ampoenja
ketjerdikan jang loear biasa, serta peman-
dengan jang amat loeas, sampe segala apa
jang diramalken olehnja, soenggoe-soenggoe
tiada meleset poela, mirip sebagi petangan-
nja saorang sakti.

.Tapi, kaoepoenja Siotjia soeda titah kace
dateng ketemoeken anakkoe.” tanja lagi Lo
Ong, .sebetoelnja ada apakah jang hendak
dibitjaraken 7"

Kang Tjin Hie tentoe sadja tiada brani
bitjara teroes terang. hanja soeda menjaoet
sadja katanja:

»Dji Siotjia melaenken ada soeroean bawa
sepoetjoek scerat boeat ditrimaken sendiri
pada Siauw Tjian Swee, sedeng isinja hamba
tiada dapet taoe."

.Mari kasi akoe itoe soerat,” berkata
Boe Hian Ong.

Boeat tiada menoceroet, itoelah Tjin Hie

tentoe tiada brani, tapi ia tjoba djoega se-
brapa bisa menolak keinginan Lo Ong itoe
dengen membilang:

Lo Tjian Swee ada jang tertoea dan
terindah, sedeng Dji Siotjia melaenken ada
saorang prempoean dan perna mantoe, tiada-
lah pantes diapoenja toelisan tangan moesti
membikin djemoe bagi pemandengan Lo Tjian
Swee, dari itoe biarlah ini soerat hanja di-
trimaken sadja di tangan Siauw Tjian Swee."

Dalem hatinja Herg Hoe Keng itce
tempo soeda mengarti sampe baek orang
poenja maksoed, maka dengen ketawa ia
poen berkata:

.Ha, ha, akoe sceda tace, Kaoepoenja
Siotjia tentoe berkoeatir jang akoe nanti
merintangin atawa membikin gagal diapoenja
pengharepan, bila akoe sampe dapet taoe ini
hal. Tetapi dia soeda kliroe sangka, bahoea
kaloe tiada dengen akoepoenja perkenan,
biar begimara djoega anakkoe nistjaja tiada
brani berboeat soeatce apa. Soedalsh. Tjin
Hie, djangan koeatir, boleh lekas kasi oen-
djoek itoe soerat padakoe, baroe nanti akoe
bisa membri pertimbangan begimana baek-
nja.”

Tjin Hie diam diam menggrendeng dalem
hatinja, bahoea Lo Ong terlaloe soeka me-

tjampoerin orang moeda ampoenja oeroesan;
sedeng sebaliknja djika ia tiada maoe kasi
oendjoek itoe soerat, ada harepan perker-
djadinnja bisa djadi gagal seanteronja, maka
apabolehboeat ia keloearken djoega soeratnja
sang Siotjia, jang disamboet oleh pengiring-
nja Lo Ong serta kombali mempersembahken
ka atas

Boe Hian Ong memboeka dan batja soerat
itoe, ia dapetken toelisannja ada begitoe
aloes dan bagoes, sedeng perkatadnnja poen
ada teratoer beres, ringkes dan teges, hingga
dalem hatinja kepaksa mengakoe sang man-
toe poen ada satoe gadis terpladjar, tamba-
han sesoeatoe perkatadn dalem soeratnja ada
amat meresep, bisa membikin orang djadi
terharoe.

.Mana itoe kipas?" kemoedian Boe Hian
Ong menanja poela pada Tjin Hie.

Tjin Hie dengen tiada bantahan laloe se-
rahken itoe kipas, jang setelah meliat seben-
tar, Lo Ong kenalken betoel memang itoe
ada barangnja sang poetra. Tiada merasa
ia djadi sanget girang, sambil menanja lagi:

.Adakah ini soerat tertoelis oleh kaoe-
poenja Siotjia sendiri 7"’

.Betoel sekali,” djawab Tijin Hie, .baroe
sadja tadi Siotjia toelis ini soerat dalem ka-

mar hotel.”

.Oh,” berkata lagi Lo Ong dengen girang,
.tiada njana mantoekoe poen mempoenjai
pladjaran begitoe bagoes dan lagi mempoe-
njai pri-keberbaktian serta kesetiaéin begitoe
tegoe. Baeklah kaoe boleh lekas poelang
doeloe, kasi tace pada Siotjiamoe, jang dia-
poenja seroema tangga akoe tanggoeng ba-
kal beroleh keampoenan.”

Boekan maen girangnja Tjin Hie, sambil
mengatoerken trima kasi ia membilang lagi
katanja :

.Kendati sekarang hamba soeda menerima
Lo Tjian Swee ampoenija kesanggoepan, tapi
hamba rasa perloe sekali menoenggoe sampe
mendapet Siauw Tjian Swee ampoenja soerat
balesan, baroelah brani balik poelang.”

.Begitoepoen ada baek,” Lo Ong djoega
tiada melarang, .na, kaoe boleh menoeng-
goe dengen leloeasa.”

Sehabisnja berkata, Boe Hian Ong lantas
prenta orangnja boleh bawa Tijin Hie pergi
makan - minoem sepoeasnja. Tapi Tjin Hie
dengen lekas menampik, seraja berkata:

.Memang betoel hamba dari pagi sampe
sekarang, belon makan barang sedikit nasi,
hingga peroet poen rasanja lapar sekali.
Tapi sebelonnja bisa djoempaken Siauw

Tjian Swee, hamba masi bersangsi atas ke-
slametaon,a djiwa dari Siotjia poenja seroema
tangga, hingga rasanja sang nasi tiada aken
bisa toeroen di tenggorokan. Moehoenlah
dimaéfken !"

.Edan!“ berkata Boe Hian Ong dengen
ketawa, .akoe toch sekarang soeda membri
tanggoengan boeat keslametan djiwa dari
Siotjiamoe ampoenja seisi roema, maka biar-
lah kaoe lantas pergi isi peroet dengen tra-
oesa bersangsi-sangsi lagi.*

Tijin Hie boeroe-boeroe mendjatoken di-
rinja dan sodje~twi beroelang - oelang, sem-
bari mengoetjap :

.Begitoe besar Lo Tijian Swee soeda
mengoendjoek boedi, sehingga meroepaken
loeasnja langit dan boemi. Dji Siotjia tentoe
tiada sanggoep meloekisken bejimana besar
adanja diapoenja bersoekoer dan bertrima
kasi.”

Lo Ong titah Tjo Sin aken bawa Tjin
Hie pergi minoem arak sertasoegoeken ma-
kanan sampe sekenjangnja. Demikianlah sa-
mentara Tjo Sin dan Tjin Hie pergi minoem-
makan, adalah Lo Ong telah berdjalan ma-
soek ka dalem, sembari membilang pada
sang istri dengen roepa bergoembira, katanja:

.Ha, Hian Tjhe, setiap hari kaoe memi-

kirin hal mantoe prempoean, sekarang toch
dia dateng djoega!”

le Thaij Koen boeroe - boeroe bangoen
berdiri dari tempat doedoeknja, sambil me-
njamboet kedatengan sang soeami, ia me-
panija:

. Tidakah maoe dimaksoedken bahoea Beng
Sie sekarang telah dateng?”

. Beng Sie mana ada bajangannja maoepoen
bekas - bekasnja, amat bisa djadi dia soeda
tiada ada poela diini doenia,” katanja Heng
Hoe Keng.

.Kaloe boekan Beng Sie, mana ada lagi
laen mantoe jang kaoe maksoedken ?” Thaij
Koen menanja poela.

—,Jalah Lauw Tjiat poenja poetri jang
kadoea.”

~,Lauw Jan Giok toch soeda menika
pada Tjoei Kie Djin, begimana dia brani
dateng di sini?"

—.Memang orang tiada bisa mendoega
jang orang telah goenaken itoe tipoe-daja:
Meminda kembang menjamboeng poehoen.”

Kemoedian Boe Hian Ong laloe berdoe-
doek, sembari menjeritaken satoe - persatoe
segala apa jang Tjin Hie baroesan telah
toetoerken padanja; sesoeda itoe, ia poen
serahken soeratnja Jan Giok boeat dibatja

oleh sang istri. Samentara le Thaij Koen
setelah membatja habis soerat terseboet, mi-
rip seperti orang lagi berd)ingkrak-djingkrak,
ia berkata dengen roepa kegirangan:

»Tiada kira kitapoenja peroentoengan ada
begitoe moedjoer, maka bisa perolehken
mantoe prempoean jang mempoenjai kese-
tiain dan kesoetjian hati begitce tinggi.”

.Ja,” kemoedian meneroesken Thaij Koen
dengen ketawa, ,sesoenggoenja Lee Siang
itoe hari poenja pembitjaraéin njata sekarang
berboekti bener. Dia boleh dioepamaken se-
perti satoe achli-noedjoem jang sakti.”

.Memang Lee Siang djika tiada mem-
poenjai kepinteran begitoe tinggi, belon ten-
toe beroentoen - roentoen dia bisa loeloes
dalem oedjian Sam Goan,” berkata Boe
Hian Ong, ,dan dalem oesia baroe dela-
panblas taon dia telah terangkat mendjadi
Tjaij Siang, maka kita sekalian sebagi orang
biasa, barang tentoe tiada bisa mengekor
sedikit djoega tentang diapoenja pengliatan
jang loeas.”

. Tetapi,” achirnja Thaij Koen menanja,
~begimana Siang Kong poenja poetoesan
tentang ini hal?”

.Ja, mantoe kita ternjata bisa memegang
betoel kesoetjian dan keberbaktian, maka

besoek pagi akoe pikir hendak bersoenggoe-
soenggoe hati menoehoen ka hadepan sri-
baginda soepaja marika bisa memdapet ke-
ampoenan,” saoetnja Lo Ong, ,.moestail
amat moesti kedjadian mengandjoerin aken
diapoenja seisi roema hadepin kematian, tapi
dirinja diambil mantoe aken langsoengken
perdjodoannja dengen anak kita. Itoelah
memang bisa bikin dia bakal tiada mem-
poenjai itoe moeka boeat idoep teroes di
moeka boemi."

Sebaliknja belon tace apa baginda maoe
djoega membri itoe keampoenan,” katanja
Thaij Koen dengen berdoeka.

Akoe rasa kitapoenja permoehoenan ba-
kal terkaboel.” djawab Boe Hian Ong de-
ngen penoe kepertjajadn.

Begitoelah ini soeami dan istri seteroesnja
tinggal doedoek menoenggoe atas kombali-
nja sang poetra. Samentara itoe, Tijin Hie
di loear poen ternjata soeda makan kenjang,
serta doedoek menanti dengen ditemenin oleh
Tio Sin.

Berselang sekoetika lama, kedengeran
orang-orang telah masoek merapport tentang
poelangnja Siauw Ong, maka Tjin Hie poen
boeroe-boeroe bangkit dari tempat doedoek-
nja, bersama Tjo Sin langsceng ia dateng

sampe ka pintoe kadoea. Di mana, ia dapet
liat bilang blas pasang Teng mera ada
memboeka djalan, sedeng itoe djoli kebe-
saran jang dipikoel oleh delapan orang, da-
lem mana Tiong Hauw Ong ada berdoe-
doek, keliatan lagi mendatengin.

Kang Tjin Hie sigra madjoe ka depan,
djatoken dirinja berloetoet di moeka djoli,
sembari sodja ia membilang:

.Hamba Kang Tijin Hie dateng berdjoem-
pal*

Siauw Ong ternjata tiada denger teges
apa jang dioetjapken oleh Tjin Hie, maka
berpaling pada orangnja, ia menanja:

«Siapakah jang ada lagi berloetoet di de-
pan ini ?*

Tjo Sin lantas madjoe lebi deket ka depan
djoli, kemoedian dengen mendjoera ia me-
njacet katanja:

»Dia itoe ada bekas boedjang dari Lauw
Tjiat bernama Kang Tjin Hie, sedari ma-
grib soeda dateng kemari boeat menoenggoe
poelangnja Siauw Tjian Swee.”

Baroe sadja mendenger ini rapportan,
Hong Hoe Siauw Hoa djadi amat bersoe-
katjita, lekas djoega ia toeroen dari djolinja,
angkat bangoenin sendiri pada Tjin Hie jang
masi berloetoet, seraja menjeboet katanja:

+Kaoe ada akoepoenja In Djin jang soeda
menoeloeng djiwakoe, kenapa moesti men-
djalanken poela peradatan begini roepa.
Itoelah terlaloe sekalil”

Mendapet ini perlakoean, boekan maen
girangnja Tjin Hie, kerna dalem hatinja se-
perti dapet pengrasain bahoea djiwanja
iapoenja Kok Thio dan laen-laennja bakal
ada harepan boeat ketoeloengan.

Kemoedian Siauw Ong minta Tijin Hie
ikoet padanja teroes dateng sampe di roe-
angan pertengahan besar, di mana sesoeda
berdoedoek, Siauw Hoa lantas berkata lagi:

»Sekean lama akoe sanget berkoeatir jang
kaoe bersama iboemoe toercet kena ter-
tangkep, maka kitaorang selaloe bersedia
boeat selekasnja membri pertoeloengan djika
ternjata doegadn di atas ada bener. Tetapi
kemaren dari Heng Po Khoa kita dapet tace
kaoe dengen iboemoe tiada toeroet dibawa
ka kota radja membikin kitaorang djadi ber-
soekoer. Sebaliknja sekarang kaoe toch dateng
djoega kemari dan sedari kapan? Serta de-
ngen maksoed apa maoe ketemoeken akoe ?”

Sebegimana apa jang baroesan Tjin Hie
telah toetoerken pada Lo Ong, begitoe djoe-
ga sekarang ia tjeritaken lagi pada Siauw
Hoa satoe-persatoe.

Koetika soeda mendenger habis orang
poenija penoetoeran, Siauw Hoa rasaken sang
kegirangan seperti djato dari langit, kemoe-
dian ia membilang katanja:

.Och, tiada njana kaoepoenja Siotjia bisa
memegang kesoetjian sampe begitoe roepa
Mari kasi akoe itoe soerat soepaja akoe
boleh lantas batja.”

.Soerat soeda ada dalem tangaa Lo Tjian
Swee, jang tadi poen telah minta dengen
paksa.”

Boeat sedjoeroes lamanja Tiong Hauw
Ong tinggal terpekoer, sedeng dalem hatinja
adalah berpikir:

.Baboea itoelah ada moesoe dari ajah dan
iboekoe, hingga menjoekerken bagi akoe bisa
bergerak dengen leloeasa, tapi sebaliknja bila
akoe tiada mace membri pertoeloengan, Jan
Giok tentoe tiada soeka meneroesken per-
djodoannja. Ha, soesa sekali!”

Samentara Tjin Hie kita tempo meliat
Siauw Hoa tinggal termenoeng - menoeng,
sigra djoega ia menerangken halnja Lo Ong
soeda membri kesanggoepan aken soeka me-
noeloeng.

.Kaloe begitoe, baeklah kaoe toenggoe
di sini sebentar lagi,” achirnja Siauw Hoa
membilang dengen pengrasadn sedikit lega,

sEnoe masi ada apa-apa jang hendak bitja-
raken padamoe.”

Tjin Hie trima baek itoe pesenan, sedeng
Tiong Hauw Ong dengen lekas lantas ber-
djalan masoek ka dalem, djoempaken kedoea
orang toeanja, lebi doeloe mendjalanken ke-
hormatan sebegimana biasa, baroe kemoedian
ia mengambil tempat doedoek di samping.

.Lauw Sie soeda prenta Tjin Hie mem-
bawa soerat dateng kemari,” begitoelah Lo
Ong telah menanja lebi doeloe, .apakah
kaoe soeda ketemoe padanja 7"

.Betoel sekali, baroesan anak telah ber-
temoe padanja,” djawab sang poetra.

Boe Hian Ong laloe serahken itoe soerat
boeat dibatja oleh Siauw Hoa, jang seha-
bisnja membatja keliatan tinggal diam zon-
der keloearken sepata perkatain djoega.

.Begimana kaoepoenja ketetepan pikiran?*
tanja lagi sang ajah.

~Anak toch tiada brani berboeat menoe-
roet sesoeka sendiri,” saoet Tiong Hauw
Ong, .dan itoe melaenken tergantoeng atas
Hoe Ong ampoenja poetoesan.*

»Ja, Lauw Sie ternjata ada satoe gadis
jang berbakti dan bidjaksana,* katanja Boe
Hian Ong, .akoe rasa pantes kita madjoe-
ken rekest boeat mintaken keampoenan bagi

hoekoeman marika itoe seisi roema, ketjoe-
ali Lauw Ke Pek saorang jang wadjib men~
djalanken hoekoeman, agar kemoedian bisa
lantas dilangsoengken itoe perkawinan. Se-
karang ini, kaoe haroes lekas menoelis se-
poetjoek soerat balesan boeat bikin seneng
hatinja Jan Giok.”

Tiong Hauw Ong poen lantas moendoer
dari hadepan kedoea orang toeanja, lebi
doeloe ia mengambil 100 tael perak, baroe
kemoedian dateng poela di loear, trimaken
itoe oewang pada Tjin Hie, sembari meme-
sen katanja:

.Sekarang akoe rasa tiada perloe menoe-
lis poela soerat balesan, hanja kaoe boleh
kasi taoe sadja pada Siotjlamoe, bahoea
akoe bersama ajah besok pagi tentoe ma-
djoeken rekest serta sebisa-bisanja mintaken
keampoenan. Dan ini oewang kaoe boleh
serahken pada Siotjiamoe, sekedar perloe
boeat pake blandja hari-hari.”

Tjin Hie mengatoerken trima kasi beroe-
lang-oelang, kemoedian dengen zonder bera-
jalan poela, sigra djoega ia balik poelang
ka hotel dan teroes masoek dalem kamar;
di mana, ia dapetken ketiga orang itoe masi
sadja doedoek menoenggoe padanja.

,Ach, kenapa sampe ini waktoe kaoe

baroe poelang ?* katanja Sam So seraja
tjomelin sang anak, .hingga membikin jang
menoenggoe rasaken amat pegel.”

Kang Tjin Hie laloe toetoerken haloja
Siauw Ong pergi berkoendjoengan dalem
pesta, maka iapoenja kedatengan di sana
soeda ketemoeken Lo Ong

,Och.”" Jan Giok seselken dirinja Tjin Hie,
.begimana kace boleh djoempaken Lo Ong.
Satoe tindakan jang amat gegaba dan tidakah
kita bakal hadepin kegagalan 7'

.Kaloe hamba soeda tiada ketemoeken Lo
Ong. boleh djadi kita bakal tiada poenja
harepan,”” begitoelah djawabnija Tjin Hie
sambil menijeritaken satoe-persatce segala apa
jang soeda kedjadian, hingga membikin ke-
tiga orang itoe jang mendengerin tjeritanja
Tijin Hie, pada berbesar hati.

.Ja, soeker sekali bisa didapetken orang-
orang seperti marika itoe, seroema tangga
pada mempoenijai hati kemoerahan begitoe
tinggi," berkata ketiga orang prempoean itoe
dengen soeara ampir berbareng, .begitoe
gampang marika soeda lantas bisa meloepa-
ken segala pengrasadn panasaran dan sakit
hati dari sekean taon.”

Kemoedian Tjin Hie lantas persembahken

- poela itoe oewang 100 tael, sedeng Kang

Sam So soeda membilang:

..Kaoe toch masi belon makan, begimana-
lah baeknja 7"

Tjin Hie poen laloe tjeritaken poela hal-
nja ia disoegoeken makanan berikoet arak.

..Biarlah kita ini malem djangan tidoer,*
kemoedian Jan Giok berkata pada Tjin Hie,
wkita doedoek menoenggoe sampe djam am-
pat pagi, soepaja kaoe bisa lantas pergi
poela ka gedong Ong Hoe, boeat desek Lo
Ong bersama poetranja masoek mengadep
sri-baginda di kraton aken mintaken keam-
poenan. Dengen begitoe, baroelah kitapoenja
perkerdjaéin tiada sampe mendjadi kepiran."

»Dijiwa dari seroema tangga, masi belon
mendapet ketetepan,” mendjawab Tjin Hie
jang setia, .memang djoega hamba tiada
aken bisa tidoer seneng.”

Begitoelah itoe tiga orang prempoean dan
satoe lelaki, semaleman tinggal doedoek te-
roes sambil pasang omong ka timoer dan
ka barat, sehingga sampe pada djam ampat
pagi. Waktoe mana, Kang Tjin Hie soeda
beres tjoetji moeka dan salin pakean, ke-
mcedian langsoeng bertindak keloear dari
pintce hotel. Sepandjang djalan ia dapetken
banjak pintoe-pintoe gedong soeda terboeka,
orang repot bersedia aken itoe berbagi-bagi

pembesar negri bersidang dalem kraton.

Tempo Tijin Hie sampe di depan astana
radja moeda, di sitoe poen ia dapet liat be-
brapa banjak pengikoet-pengikoet dan peng-
iring-pengiring soeda pada menoenggoe boeat
marikapoenja Ong Ja brangkat ka kraton.

Adapoen seperginja Kang Tjin Hie tadi
malem, Lo Ong telah peringetin aken Siauw
Ong masoek tidoer lebi siang, lebi djaoe
poen dipesen pada boedak - boedak prem-
poean soepaja kasi bangoen pada marika
djangan laat dari poekoel ampat. Demikian-
lah itoe pagi Hong Hoe Keng dan Siauw
Hoa soeda bangoen lebi pagi dari biasa dan
lekas djoega masing-masing telah pada tjoe-
tji moeka, dahar kenjang ganti pakean ke-
besarannja. Samentara itoe, Lo Ong kede-
ngeran membilang pada Siauw Hoa:

.Nanti sebentar di hadepan baginda, kaoe
haroes bersoenggoe - soeaggoe hati boeat
mintaken itoe keampoenan.”

.Tapi Lauw Houw soeda berboekti hen-
dak berchianat pada negri dan ada mendjadi
satoe persakitan jang paling teroetama,” sa-
oetnja Tiong Hauw Ong, ,maka dikoeatir
baginda tiada aken maoe mengaboelken ki-
taorang poenja permoehoenan.” o

.Kalue sampe baginda tiada moe . uga-

boelken,” berkata lagi Boe Hian Ong. .ba-
roelah akoe nanti madjoe membantoe peda-
moe. Begitoelzh dengen tenaga bersatoe,
kitaorang traoesa slempang aken baginda
keras djoega menolak."”

Sehabisnja berkata begitoe, dengen mem-
bekel itoe soerat dari Lauw Jan Giok, i
ajah dan anak sigra djoega pada menoeng-
gang koedanja masing - masing, langsoeng
menoedjoe keloear pintoe, di mana, marika
dapet liat Kang Tjin Hie adalagi berloetoet
di pinggir djalanan.

+Eh,” menanja Lo Ong, ,kenapa kaoe
sampe sekarang masi belon balik poelang di
hotel 7*

+Tadi malem poen hamba soeda balik di
hotel,” djawab Tjin Hie sembari sodja, ..Diji
Siotjia merasa amat bertrima kasi atas itoe
boedi jang teramat besar, tapi kerna koea-
tir Lo Tjian Swee nanti kesiangan, hingga
bisa membikin kepiran bagi djiwa dari se-
roema tangganja, dari itoe sedari tadi Dji
Siotjia telah prenta hamba dateng menoeng-
goe di sini."

.Kaoepoenja Siotjia ternjata ada begitoe
berbakti, akoe ajah dan anak tentoe sebrapa
BPjo membela,” berkata Lo Ong dengen
pengriepPin terharce, ,soedalah, Tjin Hie,

kaoe boleh lantas poelang dan bilang pada
Siotjiamoe, djangan dia berslempang lagi,
kitaorang tentoe bekerdja sampe diapoenija
seroema tangga beroleh kebebasan.*

»Banjak trima kasi atas Lo Tjian Swee
ampoenja boedi kemoerahan, tapi belon taoe
begimana sri - baginda poenja poetcesan,
hamba haroes menoenggoe di sini sampe
mendapet kabar jang pasti, baroelah bisa
seneng balik poelang di hotel boeat membri
kabar pada Siotjia,” demikian mengoetjap-
nja Tijin Hie.

.Baeklah,” kata poela Lo Ong, ,itoepoen
ada mengoendjoekin kaoepoenja kesetiadn
hati.”

Kemoedian Boe Hian Ong dan Tiong
Hauw Ong langsoeng petjoet koedanja boeat
brangkat djalan dengen teriring oleh seka-
lian pengikoet dan pengiringnja, jang setelah
sampe di pintce Njo Boen, laloe masing-
masing toeroen dari toenggangannja.

Itoe waktoe hari masi terlaloe pagi, di
mana tjoema baroe ada bebrapa orang
mantri jang berkoempoel, serta sama me-
njamboet itoe kedoea radja moeda masoek
ka dalem kantoran dari kraton boeat me-
noenggoe. i’

Tiada lama poela, berbagi-bagi mantri

civiel dan militair soeda pada dateng ber-
koempoe! beroentoen - roentoen. Itoe pagi
kebetoelan Tjo Siang, Nio Kan, serta Liong
To, Beng Soe Goan, tiada toeroet berhadlir.
kerna tadi malem marika menginep dalem
kraton boeat oeroesan negri jang perloe di-
rampoengken selekasnja.

Sesaiit lagi, orang dateng merapportken
atas kedatengannja Lee Siang, maka sekalian
mantri-mantri poen sigra pada keloear dari
Tiauw Pong boeat menjamboeat, kemoedian
sama masoek berdoedoek poela di dalem.

Tatkala mana, djoestcoe seloeroe negri
berada dalam keamanan, samentara hawa
oedara poen masi menioep dengen santer
jang membikin orang senantiasa rasaken ke-
sedjoekan, mendjadi sampe terang tana, Seng
Tjong baroe keliatan keloear berdoedoek di
tachta keradjaén.

Samentara itoe, dalem hatinja Tiong Hauw
Ong jang selaloe koeatir baginda tiada nanti
maoe mengaboelken iapoenja permoehoenan,
pikirannja saben sait djadi berada dalem
kebingoengan, hingga ia loepa sama sekali
boeat minta djoega Lee Siang ampoenja
pikiran dan toendjangan dalem itoe hal.

Sampe di koetika baginda soeda berdoe-
doek di kedoedoekannja atas korsi naga dan

sekalian mantri- mantri setelah mendjalanken
peradatan berdjoempa, penoenggoe kraton
laloe dengerken soearanja jang njaring aken
minta sekalian mantri pada mengambil tem-
patnja masing masing.

Sesoeda itoe, laloe ia berseroe poela aken
minta barang siapa di antara sekalian mantri-
mantri baek civiel maoepoen militair, kaloe
ada membawa oeroesan apa-apa jang hendak
dirapportken, bolehlah sigra madjoe menga-
dep. sebaliknja bila tiada ada oeroesan pen-
ting boeat diroendingken, ini persidangan
aken sigra diboebarken.

Baroe gadja itoe pengoetaraéin berachir,
Tiong Hauw Ong keliatan telah keloear dari
tempatnja, madjoe berloetoet di tangga ka-
emasan sambil merapport, oedjarnja:

»Sin, Hong Hoe Siauw Hoa, hendak me-
rapportken soeatoe oeroesan. Terlebi doelce
moehoen keampoenan banjak-banjak, baroe
brani mempersembahken oedjoednja.”

»Ja,”" bersabda Seng Tjong, ,Keng seka-
rang dibri keampoenan serta kemerdikain
boeat bitjara "

~Pada ampat taon jang telah laloe,” de-
mikian Tiong Hauw Ong moelai dengen
penoetoerannja, ,semasa Sin mengikoet ajah
tinggal di Hoen Lam, satoe waktoe atas

prentanja ajah maka Sin bersama Lauw Ke
Pek dateng di gedongnja Beng Soe Goan,
mengadoe pana boeat menetepken perdjo-
doan. Lauw Ke Pek tjoema pana djitoe doea
anak pana, sebaliknja Sin moedjoer bisa ke-
naken djitoe ketiga pananja, hingga tiada
brapa hari kemoedian, perdjodoan sigra men-
djadi tetep dengen diantarken pandjeran se-
tjara peradatan oemoem. Tiada kira Lauw
Ke Pek soeda mendendem hati lantaran itoe,
kedjadian pada awalnja boelan Sie - gwee,
dia mengoendang Sin bikin plezieran dengen
bermaen prace, sampe kemaleman dan ke-
paksa menginep dalem kebonnja di paseban
Siauw Tjhoen Teng. Itoe malem, kebetoelan
Lauw Ke Pek moesti pergi ka roemanija dia-
poenja Gwa ma jang meainggal mendadaken,
maka dia tinggalken pesenan pada boedaknja
jang bernama Kang Tjin Hie, boeat atoer
bakar itoe paseban soepaja Sin poenija djiwa
bisa mendjadi korban. Tapi beroentoeng itoe
tempo diapoenja ade prempoean, Lauw Jan
Giok, bersama baboe-tetenja, Kang Sam So,
telah dateng di Siauw Tjhoen Teng, mene-
tepken perdjodoan dengen Sin, kemoedian
lepasken Sin minggat dari pintoe blakang.
Ini hal dalem Sin poenja rekest doeloean,
soeda diseboetken terang satoe - persatoe,

hingga Sin rasa tiada perloe moesti dite-
rangken poela. Tapi menilik dari sini, njata
sekali Lauw Jan Giok itoe sebenernja ada
Sin poenja penoeloeng jang telah menjam-
boeng Sin poenju djiwa. Sekarang ini Lauw
Tjiat bakal lekas mendjalanken hoekoeman,
diapoenja anak prempoean, Jan Giok, poen
soeda sampe kemari, aken mintaken keam-
poenan,”




LIL
Lee Sin Siang koerang seneng atas
kelembekan baginda. Lauw Tjiat
trima keampoenan dan terbe-
bas dari kematian.

Kemoedian Tiong Hauw Ong lantas toe-
toerken halnja Ko Thaij Koen kerna ia-
poenia poetri kadoea, Jan Giok, telah tjoe-
koep beroemoer dewasa, mengambil poetoe-
san boeat meneroesken perdjodoannja, tapi
Jan Giok tiada soeka menika pada laen
orang sebab ingin memegang betoel per-
djandjiannja, laloe bersama Sam So lari me-
njingkirin dirinja dalem gredja Ban jan Am,
di mana kedjadian ia keilangan semoea ba-
rang perhiasannja, serta menerima berbagi-
bagi siksaéin dari sang tetoea jang temaha,
djoega menanggoeng kesengsaradn jang tiada
terderita sehingga doea taon lamanja. Ke-
maren ia baroe sampe di kota radja dan
minta padanja boeat tjari ichtiar soepaja
ajah dan seisi roemanija, ketjoeali sang enko,
Lauw Ke Pek, bisa mendapet keampoenan
atas dosa marika.

wBoeat itoe, Hong le ada mengirim soe-
rat dengen ditoelis oleh tangannja sendiri,*
begitoe kemoedian Siuuw Hoa meneroesken
perkatainnja, ,,mozhoen Pihe soeka pandeng

dan inget aken Hong Houw jang telah wa-
fat, begltoepoen kapada Hong le, biarlah
Lauw Ke Pek sadja jang mendjalanken
hoekoeman, sedeng Lauw Tjiat dengen laen-
laen koelawarganja dibriken keampoenan,
agar Sin poenja perdjodoan kemoedian poen
bisa dilangsoengken dengen beres, boeat
mana, Sin tentoe mengoetjap soekoer tiada
habisnja. Lebi djace, moehoen Pihe tiada
keberatan boeat membatja sendiri soeratnja
Hong [e.*

Berbareng dengen habisnja ini oetjapan,
Siauw Hoa ambil keloear itoe soerat dari
dalem kantongnja, serta dengen kedoea
tangannja ia laloe mempersembahken ka atas,
Seng Tjong titah saorang Thaij Kam boeat
menerima soerat terseboet, sedeng Tiong
Hauw Ong poen laloe bangoen berdiri.

Thaij Kam soeda bentangken itoe soerat
di atas medja hadepan baginda boeat di-
batja, maka Seng Tjong menampak toelisan-
nja itoe ada aloes dan bagoes, begitoepoen
satoe-satoe perkatainnja amat meresep serta
mengharoeken ; dalem hatinja djadi berpikir,
bahoea familie Lauw ternjata mempoenjai
anak prempoean jang menangin anak lelaki.
Hong Houw jang telah wafat ada satoe
permisoeri jang boediman dan bidjaksana,

sedeng Jan Giok poen haroes dibilang ada
satoe gadis jang pande dan berbakti.

»Tetapi,” kemoedian baginda bersabda,
~wet negri tiada pandeng sanak dan kadang.
Lauw Tjiat poenja kedosein teramat besar,
tiada bisa dibriken keampoenan, dari itoe
tiada perloe dibitjaraken poela ini hal lebi
landjoet.”

»Boekannja Sin brani teclaloe banjak bi-
tjara boeat menerbitken rasa tiada seneng
bagi pendengeran,” mengoetiap lagi Tiong
Hauw Ong, .tapi sebab menginget itoe taon
djikaloe tiada ada Hong le jang melepasken
pada Sin, nistjajalah Sin soeda tiada ber-
njawa lagi sedari sekean lama dan djoega
tiada aken bisa hadepin keadain sebegimana
ini hari. Sekarang djika orang toeanja serta
seisi roema tangganja moesti djoega men-
djalanken hoekoeman, tentoelah Jan Giok
tiada aken soedi menika pada Sin, hingga
Sin poenja iboe jang toea aken selaloe
tinggal kesepian, tiada mempoenjai pemban-
toe dan tiada mempoenjai temen dalem roe-
ma. Mochoenlah Pihe soeka mengoendjoe-
kin poela itoe kemoerahan besar aken me-
njempeken Sin poenja pengh:repan satoe-
satoenja ini."

Boe Hian Ong djoega soeda madjoe ka

depan, sembari berloetoet ia memoehoen ka-
tanja :

»Sin, laki-bini, telah beroemoer deket se-
tenga abad, sedeng anak mempoenjai ke-
doedoekan sebagi radja moeda, sampe seka-
rang masi belon mempoenjai bini, inilah
mendjadi satoe kesoekeran bagi soeal pe-
njamboeng toeroenan di kemoedian hari.
Maka itoe, moehoenlah Pihe soeka meng-
cendjoek kemoerahan hati loear biasa, dengen
pandeng Hong Houw jang telah wafat, bri-
kenlah itoe keampoenan.”

~Keng berdoea njatalah maoe tjari enak-
nja sendiri sadja,” bersabda Seng Tjong de-
ngen pengrasaidn koerang seneng, .tjoema
lantaran boeat bisa perolehken mantoe dan
istri, lantas hendak bikin Tim poenja wet
negri melaenken seperti barang permaenan.
[toelah Tim tiada bisa menoeroet "

«Boekannja Sin sengadja brani ambil ini
kelantjangan,” oedjarnja Hong Hoe Keng
sembari mantoekin kapalanja, .tapi mengi-
nget maskipoen betoel ada berboekti jang
Lauw Tijiat mengirim soerat boeat lakoeken
persekoetoean dengen moesoe, itoepoen ter-
sebab kerna sesoeda mengetahoei jang Sin
poenja znak dengen memake nama palsoe,
beroelang - celang soeda kalaken pasoekan

Tiauw Sian, mendjadi berkoeatir kaloe sampe
Sin berdoea bisa balik kombali dalem kera-
djaéin, pastilah nanti membikin pembalesan,
dari itoe dia tjoba memindjem tangan moesoe
aken membikin binasa Sin sekalian, soepaja
dia djangan hadepin bintjana di blakang dan
boekanlah dengen soenggoe - soenggoe hati
dia maoe berchianat pada negri, dari itoe,
lagi sekali Sin moehoen Pihe soeka menginget
aken Sian Hong Houw poenja hati jang
berbakti, soekalah ampoenken padanja dari
kematian, demikian poen Sin sekalian aken
menanggoeng boedi boekan ketjil.”

Mendenger itoe perkataéin, pelahan-pela-
han satoe pengrasain belas-kesian bisa ber-
semi djoega dalem batinja baginda, maka
kemoedian Seng Tijong laloe keloearken
firman katanja:

,Oleh kerna menginget Keng, ajah dan
anak, poenja djasa jang begitoe besar bagi
negri, Tim sekarang kasi tempo sampe satoe
boelan poenja lama, baroelah semoea per-
sakitan mendjalanken hoekoemannja, samen-
tara sekarang bolehlah marika tetep ditahan
dalem pendjara.*

Boe Hian Ong bersama Tiong Hauw
Ong berbareng hatoerken trima kasi atas
boedinja sri-baginda. Sedeng Seng Tjong

simpen soeratnja Jan Giok itoe dalem sa-
koenja.

Koetika itoe Heng Po Khoa poen soeda
menoelis beres satoe soerat boeat pandjang-
ken tempo djalanken hoekoeman lagi satoe

_ boelan, jang sesoedanja dipreksa baek dan

ditaro tjap keradjaidn oleh sri-baginda, lang-
soeng dititah satoe pembesar bagian dalem
kraton boeat sigra bawa itoe scerat ka la-
pangan.

Kemoedian baginda Seng Tjong laloe
moendoer masoek dalem astana, begitce djoe-
ga sekalian mantri - mantri pada boebaran.

Sesampenja dalem astana sendiri, Tiong
Hauw Ong djadi berpikir dalem hatinja ba-
hoea sesoenggoenja Lee Siang itoe ada mem-
poenjai pengliatan jang amat djace, sehingga
bisa mendoega djitoe tentang adanja itoe
tipoe: Meminda kembang menjamboeng
poehoen.

Achirnja kemoedian, ia inget poela tentang
itoe sapoetangan pengasiannja Jan Giok se-
tace ka mana linjapnja. la tanja-tanja pada
sekalian boedjangnja sambil membri pesenan:

»Kaloe siapa jang bisa tjari dan ketemoe-
ken akoepoenja sapoetangan jang doeloe
biasa akoe kantongin, dateng serahken pa-
dakoe, akoe tentoe kasi persen banjak.”

Tapi tiada satoe orang jang bisa meng-
oendjoekin, hingga membikin Tiong Hauw
Ong djadi sedikit bingoeng dan berkata sa-
orang diri :

+Akoepoenja kipas dia masi simpen betoel
sampe sekaramguﬁr ‘thpi djapoenja sapoe-
tangan akaé’ gneda blkm |Iang “itoelah tiada
pantes sekali ™ ey

la seadisi tjoba mentjari (.'l..ngen’-a giat dan
teliti, achirnja beroentoeng ia bisa dapetken
djoega itoe barang. dalem sala satoe peti
pakeannja; inilah membikin fa djadi sanget
bersoekatjita dan selandjoetnja ia simpen di
badannja itoe sapoetangan dengen ati-ati
sekali, mirip sebagi seroepa barang moestika
jang paling beharga.

Samentara itoe, terszboet baginda Seng
Tjong sesoedanja balik masoek ka dalem
astana, jang disamboet oleh Hong Hoe
Hong Houw sebegimana biasa, kemoedian
sama mengambil tempat doedoeknja masing-
masing.

»Ha, loetjoe sekali.“ kemoe_: Seng Tjong
bersabda dengen ke

rda terlaloe se

( ken dfsamboer_ié},_,-"




